
                                                    Giriş.
            Urbanizasiya prosesinin tənzimlənməsi XXl əsrin ümumbəşəri problemlərindəndir. Urbanizasiya yer kürəsini əhatə edir və həmin prosesin intensiv baş verməsi nisbətən kiçik ərazilərdə baş verir.Odur ki,bu qlobal problemin lokal təzahürləri xüsusi diqqətə layiqdir.
        Dünya əhalisinin yarısı,inkişaf etmiş ölkələrdə əhakinin 70 faizindən çoxu şəhərlərdə yaşayır.XXl əsrin ilk on illiklərində,BMT-nin proqnozlarına görə,dün-yanın şəhər əhalisinin üçdə ikisi inkişaf edən ölkələrin payına düşəcəkdir.Yaxn on ildə proqnozlaşdırılan 23 meqalopolisin 18-nin inkişaf edən ölkələrdə formalaşa-cağı gözlənilir. 
       Azərbaycan əhalisinin yarıdan çoxu şəhərlərdə yaşayır.Əhalinin üçdə biri Bakı aqlomerasiyasında cəmlənmişdir.Bakı Qafqazın ən böyük şəhəridir və yaxın pers-pektivdə bu mövqenin dəyişməz qalacağı gözlənilir.
      Sadalanan faktlar urbanizasiya problemlərinin qlobal,regional və lokal səviyyə-lərdə aktuallığına dəlalət edir.Doğrudur,əhalinin şəhərlərdə cəmləşməsi urbaniza-siyanın yalnız bir cəhətidir.Belə ki,urbanizasiya - cəmiyyətin inkişafında şəhərlərin rolunun artması,məskunlaşma şəbəkəsində funksiyaların mürəkkəbləşməsi,fəaliy-yət növlərinin inteqrasiyası,əhalinin şəhərlərdə cəmləşməsi və məhsuldar qüvvə-lərin sənaye əsasında təmərküzləşməsi prosesidir.Göründüyü kimi,urbanizasiya mürəkkəb və çoxsaylı aspektlərdə araşdırılmalı prosesdir.Həmin aspektlər şəhər iqtisadiyyatı və ərzaq problemi kontekstində daha az öyrənilmişdir.Belə vəziyyət xüsusilə keçid iqtisadiyyatlı ölkələr üçün xarakterikdir.Halbuki əhali artımı,urbanizasiya prosesi və ekoloji böhranın dərin-ləşməsi adambaşına düşən əkinə yararlı torpaq sahəsinin azalmasına səbəb olmaqla şəhər iqtisadiyyatı və ərzaq problemini vahid kontekstdə öyrənməyi tələb edir.     

                 
  FƏSİL I.Urbanizasiyanın mahiyyəti.
        XIX əsrdən başlayaraq dünya coğrafiyasında şəhərlərin rolu artmağa başlamışdır.Dünyada sənaye sahəsinin güclü inkişafı nəticəsində əhalinin kəndlərdən şəhərlərə axını olmuşdur.Bu zaman şəhərlər daha da böyümüşdr.Dünya,region,ölkə əhalisi arasında şəhər əhalisinin artması,şəhərlərin rolunun yüksəlməsi,şəhər həyat tərzinin geniş yayılması urbanizasiya adlanır.Urbanizasiya latın sözüdür və “Urbanus” şəhər deməkdir.Urbanizasiya dar mənada şəhərlərini sayının və şəhərlərdə yaşayan əhalinin sayının artması prosesidir.Bu mənada urbanizasiya demoqrafik xüsusiyyətə malikdir.Lakin urbanizasiya sadəcə olaraq əhali artımı prosesi olmayıb,eyni zamanda cəmiyyətin iqtisadi və ictimai quruluşunda baş verən dəyişiklikləri də özündə əks etdirir.Beləliklə,geniş mənada urbanizasiya sənayeləşmə və iqtisadi tərəqqiyə paralel olaraq,şəhərlərin kəmiyyətcə artması və böyüməsi nəticəsində,cəmiyyətdə sürətli təşkilatlanma,əmək bölgüsü və ixtisaslaşma yaratmaqla,insanların davranış və münasibətlərində şəhərə xas olan dəyişikliklərə yol açan bir əhali artımı prosesidir.Dünyada vahid şəhər anlayışı yoxdur.Danimarka,İsveç,Finlandiyada əhalisi 200,Kanada,Avstraliyada 1000, Fransa,Almaniya,Kubada 2000,Meksika,ABŞ-da 2500,Yaponiyada isə 30.000 nəfərdən çox olan yaşayış məntəqəsi şəhər adlanır.
      Şəhərlərin formalaşma prosesini şərti olaraq 3 dövrə ayırmaq olar.
1. İlk urbanizasiya XVI -XVII əsrlər.Bu dövrdə yerli qidalanma,əl əməyi,külək 
və sudan alınan enerji və s. mövcud idi.Kifayət qədər inkişafın olmaması ilk 
ekoloji problemlərin yaranmasına gətirib çıxarmışdı.
2. Urbanizasiyanın ikinci mərhələsi su və quru nəqliyyatın yaranması,yolların 
çəkilməsi,istilik yanacağından istifadə ilə müşahidə olunmuşdur.
3. Üçüncü mərhələ urbanizasiya XIX əsrdən etibarən başlamışdır.
1900-cu ildə müasir anlamda ilk urbanizasiyanın baş verdiyi ölkə Böyük 
Britaniya olmuşdur.İnkişaf etmiş və inkişaf etməkdə olan ölkələrdə urbanizasiya 
fərqli xüsusiyyətlərə malikdir.Urbanizasiyanın intensivliyi həmin ölkənin 
sənayesinin inkişaf səviyyəsindən bilavasitə asılıdır.Zəif inkişaf etmiş ölkələrdə 
urbanizasiya səviyyəsi 10%,nisbətən inkişaf etmiş ölkələrdə isə 60-70% müşahidə
olunur.Bunu da qeyd etmək lazımdır ki, bəzi proqnozlara görə planetin hamısı şəhərlərə axın edəcək,lakin bununla belə,bir sıra sıx əhalisi olan şəhərlərdə artım elə intensiv getmişdir ki,şəhər kənarına axın müşahidə edilməkdədir.
       Urbanizasiya XX ci əsrin ən böyük fenomenlərindəndir. İnkişaf etmiş, inkişaf edən ölkələr, bir sözlə bütün cəmiyyətlər bu fenomenlə qarşılaşmışlar. Müasir dövrdə şəhərlərin sürətli artımı daha çox inkişaf etmiş və ya inkişaf edən ölkələrdə 
müşahidə olunmuşdur.Müasir Urbanizasiyanın 3 səciyyəvi əlaməti vardır
1.Şəhər əhalisi sürətlə artır
2.Əhali və təsərrüfat əsasən iri şəhərlərdə təmərküzləşir
3.Şəhər ərazisi genişlənir
      Nataraz urbanizasiya bir mənada ölkənin az inkişaf etmiş olmasının göstəricisi 
olsa da, öz təbii qanunauyğunluğu içində müntəzəm urbanizasiya prosesi, eyni zamanda ölkənin gələcək tərəqqisi üçün də ümid mənbəyi olmuşdur. İnkişaf etmə 
mərhləsində olan ölkələrdə şəhərlər get- gedə daha çox əhalini özünə cəlb etməklə,
milli gəlirdə daha çox pay sahibi olmaqla, daha çox əmtəə və xidmət istehsal etməklə ölkənin dominant regionu olmağa can atırlar. Bu şəhərələrin idarəsi xüsusilə əhəmiyyətli, lakin çox çətin məsələyə çevrilmişdir.
      Urbanizasiya prosesinin yaranmasında iqtisadi, texnoloji, siyasi və sosioloji 
amillərin böyük rolu vardır. İqtisadi amillərdən birincisi kəndliləri yaşadıqları 
kəndlərdən şəhərlərə sarı istiqamətləndirən miqrasiya amilidir. Kənd təsərrüfatında 
müasir texnoloji avadanlıqların tətbiqi ilə ibtidai üsulların aradan çıxması, bir sözlə
kapitalist sənayenin kənd təsərrüfatına sirayət etməsi, bu sahədə işçi qüvvəsinə 
tələbatı xeyli azaltmışdır. Urbanizasiyanın sürətlənməsinə təkan verən amillərdən 
digəri isə müsbət miqrasıya adlandıra biləcəyimiz, kəndlilərin firavan və təminatlı 
həyat tərzi əldə etmək və şəhərin yüksək mədəni, sosial, iqtisadi mühitindən 
istifadə etmək ümidi ilə kəndlərdən şəhərə axınıdır.
Xülasə etsək, urbanizasiyanı şərtləndirən mənfi amilləri belə sıralaya bilərik:
   - əhali artımının təyziqi;
   - torpaq çatışmazlığı və torpaq bölgüsündə ədalətsizlik;
   - gizli işsizlik, yetərsiz iş təminatı;
   - aşağı məhsuldarlıq; kənd təsərrüfatında makinalaşma;
   - bəzi mövsümlərdə iqtisadi fəaliyyətin yetərsizliyi;
   - təbii fəlakətlər;
   - kənd təsərrüfatı icraatları; kənd təsərrüfatı ərazilərinin xüsusiyyətləri;
   - iqlim şəraiti və eroziya;
Urbanizasiyanı doğuran müsbət amillər isə bunlardır;
   - kənd və şəhər arasındakı gəlir müxtəlifliyi;
   - daha yaxşı və mütərəqqi təhsil imkanı;
   - şəhər həyatının cazibəsi, daha yüksək həyat standartı;
   - iş imkanları, nəqliyyat imkanları;
   - müasir səhiyyə xidmətləri.
      İnkişaf etmiş və inkişaf etməkdə olan ölkələrdə urbanizasiya fərqli xüsusiyyətlərə malikdir. Belə ki, inkişaf etrmiş ölkələrdə urbanizasiya prosesi 
sənayeləşmə ilə qovuşmuşdur. Sənaye urbanizasiyanı doğurmuşdur. İnkişaf edən 
və ya az inkişaf etmiş ölkələrdə isə bunun əksinə sənayeləşmədən daha sürətli 
urbanizasiya prosesi sezilir. Birinci qrup ölkələrdə, yəni urbanizasiyanın 
sənayeləşmənin nəticəsi olduğu ölkələrdə cərəyan edən urbanizasiya prosesi 
tarazlı, ikinci qrupdaki urbanizasiya isə nataraz urbanizasiya adlanır. Inkişaf edən 
ölkələrin şəhərləşmə dinamikasını inkişaf etmiş ölkələrin urbanizasiya prosesindən
ayıran xüsusiyyətlərdə biri də, XX əsrin bir əhali partlayışına şahidlik etməsidir. 
Bunun nəticəsində inkişaf etməkdə olan ölkələrdə urbanizasiyanin sürətlənməsi 
demoqrafik xüsusiyyətə malik olmuşdur. II Dünya müharibəsindən sonra tibbdəki 
nailiyyətlərin də təsiri ilə, doğum nisbəti xeyli artmışdır. Bu nisbət inkişaf edən 
ölkələrdə daha yüksək olmuşdur. Başqa tərəfdən ölüm nisbətinin də kəndlərə 
nisbətdə şəhərlərdə daha aşağı olması şəhərlərdə təbii əhali artımının tempini 
yüksəltmişdir.                                                                                                       Bundan əlavə İEÖ-də şəhərlərdə ekoloji vəziyyətin kəskin xarakter alması 
nəticəsində suburbanizasiya prosesi yaranmışdır. Suburbanizasiya şəhər əhalisinin
bir hissəsinin şəhər ətrafına köçməsidir. Misal olaraq ABŞ-da əhalinin 65%-i şəhər 
ətrafında yaşayır.  Suburbanizasiya prosesi əsasən İEÖ-ə xasdır. Bunun səbəbi 
İEÖ-də şəhər ətrafı ilə şəhər mərkəzində yaşayış səviyyəsi eynidir. Onun üçün də 
yerli əhali şəhər ətrafında yaşamağa üstünlük verir. Buna görədə hal-hazırda İEÖ-
də şəhər əhalisinin xüsusi çəkisi artmır.
        İOÖ-də şəhər əhalisinin artım sürəti əhalinin artımından. Bu həm təbii artımın 
yüksək səviyyəsi, həm kəndlərdən şəhərlərə gedənlərin sayının artması ilə əlaqədardır. Bu halda şəhər iqtisadiyyatının yüksəlməsinə görə şəhərlilər artır. 
Odur ki, onlar işlə və digər sosial tələbatla təmin oluna bilmirlər. Nəticədə şəhəhrlilərin payı artsada iqtisadi həyatda onların payı heç də artmır. Buna Yalançı Urbanizasiya deyirlər. Buna görədə bəzi İOÖ-də urbanizasiyanın səviyyəsinin 
yüksək olması o ölkələrin inkişaf göstəricisi ola bilməz. Yalançı urbanizasiyanın mövcüdolduğu şəhərlərdə “yoxsulluq zonaları” yaranır. Belə yerlərə Braziliyada “favel”, Afrikada “bidonvil”, Türkiyədə isə “Gecəqondu” deyirlər. İOÖ-də urbanizasiyanın artmasına baxmayaraq burada urbanizasiya ümumdünya göstəricisindən aşağıdır. Latın Amerikasında isə urbanizasiya “yalançı 
urbanizasiya” hesabına yüksəlir. Afrikada urbanizasiyanın səviyyəsi 30%, Asiyada isə 27%-dir. İOÖ-də Urbanizasiyanın səciyyəvi vəhəti əhalinin sayca az olan iri şəhərlər ətrafına toplanmasıdır. Urbanizasiyanın idarə olunması hazırda mühüm məsələdir. İşsizlərin və aşağı əmək haqqı alan fəhlə və qulluqçuların şəhərlərdə 
toplanması sosial ziddiyətlər yaradır. İri şəhərlərdə ictimai nəqliyyat və ətraf mühitlə bağlı problemlər yaranır. Dünyanın quru hissəsinin 1%-i tutan şəhərlərdə dünya əhalisinin yarısı – 3 mlrd insan yaşayır. Şəhərlər böyük, iri və milyonçu şəhərlərə bölünür. 1900-cu ildə 10, hazırda isə 400-dən çox milyonçu şəhər vardır. Milyonçu şəhərlərin sayına görə Çin, ABŞ, Hindistan və Rusiya fərqlənir. 
Dünyanın ən iri şəhərləri Mexiko, Tokyo, Nyu-York, Los-Angeles, London, Paris, İstanbul, Karaçı,Mumbay, Pekin, Sao Paulo, Şanxay kimi şəhərlər fərqlənir. İri şəhərlər sisteminə daxil olan və yığcam ərazidə birləşən iri şəhərlər sistemi aqlomerasiya adlanır. İEÖ-də, Latın Amerikasında, Hindistanda və Çində çoxmilyonlu aqlomerasiyalar formalaşıb. Hətta Bakını da aqlomerasiya hesab etmək olar.
      Urbanizasiya prosesinin ən yüksək mərhələsi aqlomerasiya və şəhərlərin  birləşməsi olan meqalapolislərdir.Meqalopolis yunan sözüdür mənası Meqa – nəhəng,Polis – şəhər deməkdir.İlk dəfə Amerikan alimi Lewis Mumford özünün 1938-də  çap etdirdiyi “Theculture of cities” kitabında meqalopolis sözünü istifadə etmişdir.Bəzi böyük şəhərlər və aqlomerasiyalar bir-birinə yaxın yerləşdiyi
üçün böyüyərək bir-birinə yaxınlaşırlar və Meqalopolis yaradırlar.Dünyada ilk 
meqalopolislər Amerikada yaranmışdır.Buna səbəb şəhərlər arasında nəqliyyat əlaqələrinin inkişaf etməsi idi.Sonradan bu meqalopolislər Avropaya yayıldı.Ama 
Hazırda daha çox meqalopolis Asiyada Mövcüddur.Dünyada çox sayda meqalopolislər vardır.Meqalopolisləri çox zaman “dərininə urbanizasiyada adlandırılar.
   Şəhər aqlomerasiyalarının formalaşması və inkişafı xüsusiyyətlərinin öyrənilməsi Azərbaycan şəraitində də aktual bir problemdir. Məlumdur ki, tarixi və sosial-iqtisadi şəraitdən asılı olaraq respublika daxilində ictimai istehsalın, xüsusən sənayenin ərazi təşkilində kəskin fərqlər yaranmışdır, bu da məskunlaşma formalarının qeyri-bərabər inkişafına səbəb olmuşdur. Belə ki, respublikanın sənaye potensialının Abşeron rayonu daxilində təmərküzləşib inkişaf etməsi nisbətən qısa bir dövr ərzində burada böyük şəhər aqlomerasiyasının yaranıb formalaşmasına səbəb oldu, lakin bu vəziyyət uzun zaman Azərbaycanın digər rayonlarında urbanizasiyanın inkişafına mane olmuşdur. Yalnız 70-ci illərdən sonra Respublika sənayesinin strukturunda baş verən əsaslı keyfiyyət dəyişiklikləri əlverişli iqtisadi-coğrafi mövqeyə malik şəhərlərin iqtisadi inkişafına təkan verdi. Bu da Bakıdan uzaqlarda şəhər məskunlaşmasının daha mürəkkəb formalarının şəhərlər qruplarının və tədricən yeni aqlomerasiyanın yaranmasına gətirib çıxardı. Bakı aqlomerasiyasının sənaye strukturası Respublikanın həyatının bütün sahələrinə təyinedici təsir göstərir. Respublikanın ümumi sənaye məhsulunun 58,4%-i, müəssisələrin 29,1%-i, sənaye-istehsal heyətinin 56,6%-i Bakı aqlomerasiyasında cəmləşib. O, bütün Respublika üçün xidmət, idarəetmə, planlaşdırma, təhsil və elmi funksiyaları həyata keçirir. Burada eyni zamanda tikinti, layihə və təchizat-məişət müəssisələri də cəmləşmişdir. Bütün bu funksiyalar aqlomerasiyanın inkişafına çox fəal təsir edir. Neft ehtiyatları bazasında inkişaf edən Bakı aqlomerasiyası öz elmi-texniki və xidmət sahələri, neft maşınqayırması nəhəng əhali kütləsini cəmləşdirən elektrotexnika kimi yeni, mütərəqqi sənaye sahələrinin yaranmasına zəmin yaradıb. Elmi-texniki inqilab (ETİ) ixtisaslaşmanın dərinləşməsini stimullaşdırır. Kiçik şəhər-peyklərdə ixtisaslaşmış filiallar meydana gəlir, əsas müəssisələr isə əksərən nüvə-şəhərlərdə yerləşir və istehsalın yekun mərhələsi ilə-yığma, komplektləşdirmə, təcrübə üçün nümunələrin hazırlanması ilə məşğul olur. Tarixən möhtəşəm maşınqayırma zavodları Bakı aqlomerasiyasının nüvəsində yaranıb ki, indi onların sahələrini genişləndirmək üçün boş meydançalar tapmaq böyük çətinliklərə səbəb olur. Məhz buna görə, yeni müəssisələri və onların filiallarını Bakı aqlomerasiyasının nüvəsindən kənarda yerləşdirmək çox mühüm bir məsələ kimi ortaya çıxır. Bakı şəhərətrafı zonasında yerləşən çoxsaylı qəsəbələrin çox əlverişli torpaq, nəqliyyat şəraiti və sərbəst əmək ehtiyatları olmasını nəzərə alsaq, əsas sənaye müəssisələrinin filiallarını burada yerləşdirmək daha məqsədəuyğun hesab edilir. Bakı aqlomerasiyasının formalaşmasının sosial-iqtisadi amillərindən biri də onun iqtisadi-coğrafi mövqeyidir. İqtisadi-coğrafi mövqeyin əlverişliliyi ondadır ki, aqlomerasiya Xəzər dənizinin sahilində, mühüm quru və dəniz yollarının kəsişdiyi yerdə olmaqla, onu Mərkəzi Asiyanın, Volqaboyunun, Qazaxıstanın zəngin yanacaq-energetika ehtiyatları ilə, Rusiyanın Avropa hissəsinin sənaye cəhətdən inkişaf etmiş rayonları ilə bağlayır. İqtisadi-coğrafi mövqeyin mövcud olan üç səviyyəsi (makro, mezo, mikroİCM) müxtəlif mərhələlərdə Bakı aqlomerasiyasının inkişafına müxtəlif cür təsir edib. Mikro –ICM Bakı şəhərinin özünün yaranmasında mühüm rol oynamışdır. Bu rol şəhərin yaxınlığında yerləşən ərazilərdə neft yataqlarının kəşf edilməsindən, neft-qaz-kimya istehsal kompleksinin və ona xidmət edən sahələrin inkişaf etməsindən, bununla da Bakı şəhərinin sürətlə böyüməsindən ibarətdir. Bakı şəhərinin Xəzər dənizinin sahilində yerləşməsi, sahil boyu ərazilərdən müxtəlif məqsədlər üçün istifadə etməyə böyük imkanlar yaradır. Buna görə Bakı aqlomerasiyasının sahilboyu zonasında, əhalinin həm uzunmüddətli, həm də qısamüddətli istirahətini təmin etmək məqsədi ilə, habelə rekreantların mədəni məişət xidməti sistemini təşkil etmək üçün şərait yaratmaq mühüm iş olmalıdır.Cənubi Qafqaz və Respublika ərazisi baxımından Bakı aqlomerasiyasının ucqar mövqeyi aqlomerasiyanın mezo mövqeyinin mənfi cəhətidir ki, bu da regionun digər mərkəzləri ilə müxtəlif iqtisadi-istehsal münasibətlərinin təşkilinin zəifləməsində özünü aydın göstərir. Bu da əlavə maddi xərclərə səbəb olur və əhalinin tez xarab olan ərzaq məhsulları ilə təmin etməkdə çətinliklər törədir. Bakı aqlomerasiyasının əlverişli mezo mövqeyi özünü onda göstərir ki, o, Şimali Qafqaz və Cənubi Qafqaz rayonları arasında əlaqələndirici nəqliyyat arteriyası kimi iştirak edir. Təbii ehtiyatlarla zəngin rayonlara (Mərkəzi Asiya, Qərbi Qazaxıstan, Şimali Qafqaz və Xəzər dənizi) nisbətən mərkəzi mövqe tutması ilə Bakı aqlomerasiyası öz makro mövqeyindən çox səmərəli istifadə edir və bununla əlaqədar baza rayonu rolunu da oynayır. Azərbaycanda Bakı aqlomerasiyasının əhəmiyyəti ondan ibarətdir ki, sənayenin mütərəqqi sahələrinin məhsullarının əksər hissəsi onun payına düşür. Bakı, əvvələr üç bir-biri ilə tamam əlaqəsi olmayan – inzibati ərazi hissələrindən ibarət idi. Bakının mərkəzində, cənubda – Bayıl və şərqdə - sənaye rayonu olan Qara şəhər yerləşirdi. Bundan əlavə, şəhərin şimal kənarlarında qəsəbələr yaranmağa başladı, XX əsrin əvvəllərində onlar tədricən şəhərlə birləşdilər (Bayıl hüquqi cəhətdən 1912-ci ilə kimi müstəqil qəsəbə kimi qalırdı). Neft mədənləri köhnə şəhərin özündə deyil, ondan təcrid olunmuş yerlərdə idi. İlk dəfə Bibiheybətdə, sonra Balaxanıda, Sabunçuda, Ramanada, Zabratda, Binəqədidə, daha sonra isə (XX əsrin əvvəllərində) Suraxanı və şəhərdən xeyli aralı olan hazırki Pirallahı (Artyom) neft mədənləri meydana gəlməyə başladı. Mədənlər ətrafında inkişaf edən qəsəbələr çoxtərəfli əlaqələr vasitəsilə tədricən şəhərlə birləşərək möhkəmlənirdi. 1877-78-ci illərdə artıq Balaxanı neft mədənləri Bakı ilə dəmir yolu vasitəsilə əlaqələnmişdi. 1880-cı illərdə öz – təbii iqlim şəraitinə görə çox əlverişli olan Abşeronun şimal-şərq sahili mənimsənilməyə başlandı. Mərdəkan kəndi Bakı neft sahibkarları, tacirləri və fabrikantları tərəfindən şəhərkənarı villalar tikmək üçün seçilmişdi, həmçinin Buzovna da bağlar inşa etmək üçün əlverişli hesab edilmişdi. Beləliklə, Bakının həm sənaye, həm də kurort peykləri yaranmağa başlamışdı. 1930-cu illərdə Qaraçuxur, Qala və s. yeni neft mədənləri meydana gəlməyə başlayır. Eyni zamanda Bakının özü də çox sürətlə inkişaf etməkdə davam edirdi. Onun inkişafına neft hasilatı ilə birlikdə, Azərbaycan Respublikasının paytaxtı mövqeyi də böyük təsir göstərirdi. Bakı Azərbaycanın ən möhtəşəm sənaye, mədəni və elmi mərkəzi olmaqla bərabər, nəhəng şəhərlərdən birinə çevrilir. Neft hasilatı və neft emalı sənayesindən əlavə, Bakıda maşınqayırma və ilk növbədə Abşeron təsərrüfatının əsas sənaye sahəsinin tələbatına uyğun olaraq neft maşınqayırması güclü inkişaf etməyə başlayır.Bakı aqlomerasiyasının inkişafı və formalaşması bilavasitə əməyin coğrafi bölgüsü ilə əlaqədar həyata keçirilmişdir. O, respublika və ölkə miqyasında öz rolunu müvəffəqiyyətlə yerinə yetirirdi. Azərbaycan təsərrüfat kompleksinin üzvü hissəsi kimi o, respublikanın – sosial-iqtisadi həyatında bütün sahələrin inkişafına böyük təkan verir. Beləliklə, Bakı şəhər aqlomerasiyasının formalaşmasının əsas sosial-iqtisadi amilləri aşağdakılardan ibarətdir: 1) iqtisadi-coğrafi mövqe 2) respublikanın və MDB-nin ərazi əmək bölgüsündə rolu və tutduğu mövqeyi 3) ətrafda və aqlomerasiyanın öz daxilində zəngin təbii sərvətlərin mövcudluğu 4) sosial infrastrukturlar təmasları üçün şəraitin mövcudluğu 5) şəhər aqlomerasiyasının çoxfunksiyalı fəaliyyəti üçün əlverişli sosial-şəhər mühitinin formalaşması. Bakı aqlomerasiyası iqtisadi və sosial məkanın ərazi təşkilinin yüksək inkişaf etmiş formasıdır. Bakı aqlomerasiyasında kənd təsərrüfatı, əsasən lokal səciyyə daşıyır. Aqlomerasiyada kənd təsərrüfatının nisbətən zəif inkişaf səviyyəsi kənd təsərrüfatına yararlı torpaq ehtiyatlarından kifayət qədər səmərəli istifadə olunmaması və su təminatının zəifliyindəndir. Bakı aqlomerasiyasının ərazisi qiymətli rekreasiya amilləri kompleksi ilə fərqlənir: subtropik iqlimi, qumsallı dəniz çimərlikləri, uzunmüddətli çimərlik vaxtı, müalicə əhəmiyyətli mineral bulaqları və müalicə palçığının mövcudluğu. Bakı aqlomerasiyasının rekreasiya ehtiyatları onun sosial-iqtisadi sistemini formalaşdıran amildir. Təbii amillərlə yanaşı Bakı aqlomerasiyasının ərazi təşkilinə sosial-iqtisadi amillər də təsir göstərir. Bunlardan aşağıdakıları qeyd etmək olar: 1. aqlomerasiyanın nüvəsi olan Bakı şəhərinin güclü inkişafı. Bakının sənaye mərkəzi kimi inkişafı; onun mərkəzində sənaye müəssisələrinin sıxlığı yeni müəssisələrin (yeni maşınqayırma xətti) aqlomerasiya nüvəsindən kənarda yerləşdirməyə şərait yaradır.2. Bakı şəhərinin və aqlomerasiyasının əhalinin tələbatı şəhərdən xaric zonada kənd təsərrüfatı və rekreasiya fəaliyyətinin inkişafını stimullaşdırır. 3. şəhərdən xaric zonanın sənaye inkişafı və məskunlaşması elə bir miqyas almışdır ki, o, özü zonanın ərazi təşkilinə təsir etməyə başlamışdır. Bakı aqlomerasiyasının sosial-iqtisadi sisteminə təsir edən amillər haqda da danışmamaq olmaz. Bunun birincisi – suyun çatışmaması haqda irəlidə məlumat verilmişdir. İkinci amil insanın fəaliyyəti nəticəsində yaranmışdır. Söhbət ətraf mühitin çirklənməsindən, aqlomerasiyanın nəhəng massivlərinə, xüsusən neft mədənləri rayonlarına dəyən ziyanlardan gedir. Torpaqlara dəyən zərərin və çirklənmənin əsas səbəbləri neft hasilatı, tikinti materiallarının çıxarılmsı, sənaye müəssisələrinin və kommunal təsərrüfatın tullantılarıdır. Böyük sahələrdə torpaqların yararsızlığı əlverişsiz iqtisadi şərait yaradır və regionun səmərəli ərazi təşkilinə mənfi təsr göstərir. Buna görə bu torpaqların rekultivasiya edilməsi çox aktual məsələlərdən biridir. Ümumiyyətlə, demək lazımdır ki, Bakı aqlomerasiyasının mühüm sosialiqtisadi problemlərindən biri ətraf mühitin mühafizəsidir. Bakı aqlomerasiyasının formalaşmasının mühüm sosial-iqtisadi amilinin biri də burada əhalinin məşğulluq səviyyəsi və strukturudur. Bakı aqlomerasiyasının bütün əhalisinin 44,6%, əmək qabiliyyətli əhalinin isə 74,3%-ni məşğul əhali təşkil edir. Abşeron inzibati rayonu – Bakı aqlomerasiyasının tərkibinə daxil olan rayonlar arasında məşğuliyyət səviyyəsi çox aşağı olan rayondur. Belə aşağı səviyyə əmək sərfi yerlərinin az olması ilə izah oluna bilər. Abşeron rayonunda məşğulluq səviyyəsinin aşağı olmasına təsir edən amillərdən biri də ailəlik əmsalıdır (aqlomerasiya rayonları arasında ən yüksəyidir 5,3 nəfər). Əmək qabiliyyətli əhali arasında məşğulluq səviyyəsi yüksək olan rayonlardan biri Xətai rayonudur (80%), aqlomerasiyanın xarici zonasında isə Suraxanı rayonudur (79,4%) . Məşğulluq səviyyəsinin yüksək olmasının əsas səbəbi ondadır ki, məhz bu ərazidə sənayenin mühüm əhəmiyyətli müəssisələri çox sıx şəkildə yerləşib (neft emalı, maşınqayırma, yüngül, kimya və s.). Məhz bu Bu müəssisələr sənaye sahəsinin profilini təyin edir, əhalini sənaye istehsalına cəlb edir. Bakı aqlomerasiyasının əmək qabiliyyətli əhalisinin tərkibində məşğulluq səviyyəsi yüksək olan yaşayış məntəqələri arasında Pirallahı, Biləcəri, Rəsulzadə, Sabunçu, Qaraçuxur, Suraxanı və Ceyranbatan qəsəbələrini göstərmək olar. Zirə, Qobustan, Binəqədi, Xocasən, Nardaran, Əmircan, Hökməli və Qobu isə məşğuliyyət səviyyəsi aşağı olan qəsəbələrdir. Digər yaşayış məntəqələri isə orta məşğuliyyət səviyyəsi olan məntəqələrə aiddir. Əhalinin məşğulluq səviyyəsinin qanunauyğunluğu ondadır ki, məntəqənin təsərrüfat strukturunda sənaye dominant mövqe tutursa, əhalinin məşğulluq səviyyəsi də yüksək olur və əksinə sənayenin inkişafı səviyyəsi aşağıdırsa, məşğulluq səviyyəsi də aşağı olur. Əhalinin məşğulluq səviyyəsini tədqiq etdikdə, sənayenin dominant sahələrini qeyd etmişik, bu sahələr sənayenin strukturunda ixtisaslaşmanı təyin edir. Bu, neft sənayesi, maşınqayırma, kimya (neftsiz) sənayesi, tikinti materialları, yüngül (toxuculuq nəzərə alınmır), yeyinti, metallurgiya sənayesidir. Bakı aqlomerasiyasında sənayedə əhalinin orta məşğulluq səviyyəsi 35,4% təşkil edir. Daha sonra qeyd etmək lazımdır ki, Abşeron yarımadası şəraitində nəqliyyat sosial-iqtisadi sistemin mühüm elementi kimi çıxış edir. Sənaye istehsalının genişləndirilməsi, əhalinin mədəni-məişət tələbatının artması, dəniz çimərliklərindən və istirahət yerlərindən istifadə etmək üçün səmərəli nəqliyyat xidmətinə böyük ehtiyac vardır. Bu zaman Bakı aqlomerasiyasının spesifik mövqeyini nəzərə almaq vacibdir: 1. İşçi qüvvəsinin az cəmləşdiyi halda yarımadada neft mədənlərinin çox pərakəndə yerləşməsi; 2. Əhalisinin sayı az olan geniş kənd təsərrüfatı istehsalı zonaları; 3. İstirahət zonasının şimal, şimal-şərq və qismən cənub sahillərində yerləşməsi; 4. Sənaye və kənd təsərrüfatı işlərinə xidmət edən istirahət məntəqələrinin yerləşməsi. Bakı aqlomerasiyasının sosial-iqtisadi sistemində müəyyən yeri Bakının inzibatiidarəetmə funksiyası tutur.                                         Respublikamızın qərbində Azərbaycanda ən qədim və çox əlverişli iqtisadi coğrafi mövqeyə malik olan şəhərlərdən biri Gəncə ətrafında yeni şəhər aqlomerasiyası formalaşmaqdadır. Gəncə şəhər aqlomerasiyasının (GŞA) formalaşmasının əsas şərtləri bir tərəfdən onun ətraf zonasının qiymətli mineral xammal sərvətləri ilə zənginliyi, ərazinin su və əmək ehtiyataları ilə təmin olunması, digər tərəfdən isə çox əlverişili iqtisadi-coğrafi mövqeyə malik olmasıdır. Tarixi inkişaf prosesinin də müəyyən təsirini nəzərə almamaq olmaz. Əgər Bakı şəhər aqlomerasiyası öz daxilində olan neft və qaz ehtiyatları əsasında formalaşıb inkişaf etmişsə, GŞA formalaşmasına görə öz ərazi hüdudlarından xeyli kənarda yerləşən Zəylik alunit yatağı, Naftalan müalicə nefti, tikinti materialları, kurort-rekreasiya ehtiyatları və habelə Göygöl, Şəmkir, Goranboy və digər rayonlarının kənd təsərrüfatı məhsullarının emalına borcludur. Ərazi daxilində və ona bitişik sahələrdə olan mühüm su mənbələri: Mingəçevir və Şəmkir su anbarları, Göygöl, Kürəkçay, Qarqarçay, Şəmkirçay və s., yeraltı su ehtiyatları, kəhrizlər aqlomerasiya təsərrüfatını və əhalini su ilə təmin etməkdə böyük rol oynayırlar, halbuki Bakı şəhər aqlomerasiyasının əmək ehtiyatları ilə təmin olunmasında bütün respublika iştirak etmişsə, GŞA - əsasən yerli və ətraf rayonlar hesabına işçi qüvvəsi ilə təmin olunur. Hazırda burada respublika sənaye-istehsal heyətinin 7%-i cəmləşmişdir. Ərazi daxilində nəqliyyat-iqtisadi əlaqələr də yaxşı təşkil olunmuşdur, Bakı- Tbilisi dəmir yol xətti, müxtəlif rayonlardan Bakıya, Tbilisiyə, yaxın xaricə və respublikamızın bir sıra şəhərlərinə gedən şosse və hava yolları aqlomerasiya daxilindən keçir. Gəncə şəhəri mühüm nəqliyyat qovşağıdır. Bu da onun iqtisadi əlaqələrini təmin etməyə imkan verir. Ərazidən keçən mühüm magistral qaz kəmərləri və yüksək gərginlikli elektrik verilişi xətləri aqlomerasiyanı yanacaq və elektrik enerjisi ilə təchiz etməkdə böyük rol oynayırlar. Ərazinin əlverişli təbiicoğrafi şəraiti də şəhərsalma işləri üçün çox əlverişlidir. Gəncə tarixən Azərbaycanın ən qədim şəhərlərindən biridir. Özünün uzun keçmişi ərzində bu şəhər yurdumuzun tarixində mühüm rol oynamışdır. Şəhər demək olar ki, həmişə ətraf rayonlar üçün siyasi-inzibati, mədəniyyət, ticarət,sənətkarlıq funksiyaları daşımışdır ki, bu da onun formalaşmasına və inkişafına böyük təsir göstərmişdir, lakin bir müddət yuxarıda göstərilən amillər şəhərin yüksək inkişafını təmin edə bilməmiş və ətraf rayonların məskunlaşması sistemində əsaslı keyfiyyət dəyişiklikləri edə bilməmişdir. Əsasən əsrimizin 60-cı illərindən sonra şəhərin sənaye potensialının möhkəmləndirilməsi, iri istehsal obyektlərinin yaradılması, aqrar-sənaye inteqrasiyasının güclənməsi və inkişaf etmiş rayonlararası, şəhərdaxili sosial müəssisə və xidmət obyektləri şəbəkəsinin inkişafı Gəncə şəhəri ərazisinin böyüməsinə, onun sərhədlərinin və nüfuz dairəsinin genişlənməsinə və şəhərətrafı sahələrin vahid bir aqlomerasiya şəkilində birləşməsinə imkan yaratmışdır. Gəncə şəhər aqlomerasiyasının müasir hüdudlarını biz şəhərin mərkəzi hissəsi ilə 1,5 saat ərzində ictimai nəqliyyatla sıx əmək texnoloji mədəni-məişət, ticarət və digər əlaqələri həyata keçirmək imkanlarına əsasən müəyyən edirik. Bu təqdirdə GŞA radiusu əsasən 40-45 km-dən artıq deyildir. Götürülən sərhədlər daxilində aqlomerasiyanın sahəsi 3,2 min km2 -ə qədərdir. Buraya Gəncə şəhəri, Goranboy, Göygöl və Samux (Kürün sol sahili və həmçinin Hacıkənd qəsəbəsi paralelindən cənubda qalan ərazilər istisna olmaqla) inzibati rayonları, Şəmkir rayonunun bir hissəsi daxildir, əlbəttə aqlomerasiyanın hələ formalaşmaqda olmasını nəzərə alsaq, bu sərhədlər müəyyən qədər şərti xarakter daşıyır və gələcəkdə daha da dəqiqləşdiriləcəkdir. Aqlomerasiyanın ərazisində 2011-ci il vəziyyətində 759 min nəfər əhali yaşayır. Ümumi əhalinin 75%-i şəhər, 24%-i isə kənd əhalisindən ibarətdir. Aqlomerasiya əhalisinin 57,7%, o cümlədən şəhər əhalisinin 76,7%-i Gəncə şəhərində toplanmışdır. GŞA-nin tərkibinə Gəncədən başqa Dəliməmmədli, Goranboy, Naftalan, Şəmkir və Göygöl şəhərləri, 33 qəsəbə (Çinarlı, Zəyəm, Nabiağalı, Hacıkənd, Dəllər, Qazanbulaq, Kür, Alabaşlı və s.) və 150-dən artıq kənd yaşayış məntəqəsi daxildir. Bu kəndlərin əksəriyyəti iri kəndlərdir. Naftalan şəhəri və Kür qəsəbəsi istisna olmaqla bütün şəhər yaşayış məntəqələri Gəncəyə yaxın yerləşmişlər. Aqlomerasiya daxilində hər 100 km2 -ə 5 yaşayış məntəqəsi düşür ki, bu da ərazidə məskunlaşma üçün xeyli boş torpaq sahəsi olmasına dəlalət edir. Gəncə şəhər aqlomerasiyasının məskunlaşma sistemində Gəncə şəhəri bütün göstəricilər üzrə aparıcı rol oynamaqla aqlomerasiyanın mərkəzi nüvəsini təşkil edir. K.M.Lapponun (1987) təyinatına əsaslanaraq belə demək olar ki, GŞA öz mənşəyi etibarı ilə “şəhərdən” inkişaf edən aqlomerasiyadır. Yəni bütün aqlomerasiya daxili əlaqələrin əsas hissəsi mərkəzi şəhərə meyl edir ki, bu da bir qatda olaraq aqlomerasiyanı rayonlararası əlaqəyə daxil edir. Deməli aqlomerasiyaya daxil olan digər yaşayış məntəqələri arasındakı əlaqələr hələlik zəif təzahür edirlər və lokal xarakter daşıyırlar. Öz əhəmiyyətinə görə respublikanın ikinci şəhər aqlomerasiyası olan GŞAnin funksional-ərazi strukturunun əsasını xalq istehlak malları, aqrar-sənaye və metallurgiya kompleksləri təşkil edir. Maşınqayırma və metal emalı kompleksi də müəyyən rol oynamaqla, inkişaf perspektivlərinə malikdir. Metallurgiya kompleksi 1965-ci ildə istifadəyə verilən Gəncə alüminium zavodu və Azərbaycan əlvan metallar emalı zavodu ilə təmsil olunmuşdur. Çox böyük əhəmiyyətə malik olan alüminium zavodunun tikilməsi şəhərin sənaye potensialını xeyli artırırdı və yeni sahənin yaranmasının əsasını qoydu. Burada dünyada ilk dəfə olaraq alunitdən kompleks istifadə əsasında alüminium oksidi ilə yanaşı, kükürd turşusu, kalium kübrəsi və s. qiymətli məhsullar alınır. Alüminium oksidindən Sumqayıt alüminium zavodunda xammal kimi istifadə olunur. Sulfat turşusu və kalium kübrəsi ölkənin bir çox yerlərinə göndərilir. Lakin zavodun yerinin düzgün seçilməməsi və təmizləyici qurğuların olmaması uzun müddət şəhərin ekoloji şəraitinə mənfi təsir göstərmişdir. Son vaxtlar həyata keçirilən bir sıra tədbirlər zavodun iqtisadi göstəricilərini yaxşılaşdırmaqla yanaşı ətraf mühitin çirklənməsinin qarşısını bir qədər almışdır. GŞA daxilində texniki tərəqqini təmin Bu derslik behruzmelikov.com saytindan yuklenmisdir 24 edən sahələrdən olan maşınqayırma və metal emalı da inkişaf etmişdir. Bu sahənin əhalisinin məşğulluğunu təmin etməkdə böyük imkanları vardır. Kompleksin əsas müəssisələri cihazqayırma, maşıntəmiri mexaniki zavodlar, Qazanbulaq elektrotexnika və Göygöl mexaniki zavodudur. Aqlomerasiyda və onun ətrafında metal bazası olmadığına görə burada əsasən az metal tutumu və asan daşınan sahələr inkişaf etdirilir. Cihazqayırma zavodunda buraxılan məhsul xarici ölkələrə göndərilir. Aqlomerasiyanın funksional-sahə strukturunda məhsul yaxın xaricin müxtəlif şəhərlərinə, habelə sayına və müəssisələr çoxluğuna görə birinci yeri xalq istehlak malları istehsalı kompleksi tutur. Kompleksin payına müvafiq respublika kompleksi məhsulu istehsalı həcminin 36,3%-i düşür. Burada respublikanın iri sənaye müəssisələrindən sayılan çini qablar zavodu, tikinti fabriki (Göygöl filialı ilə birlikdə), toxuculuq kombinatı, xalça-mahud kombinatı fəaliyyət göstərir. Məhz bu müəssisələr aqlomerasiyanın daxili əlaqələrinin xeyli hissəsini təmin edirlər. Qeyd etmək lazımdır ki, istehlak malları istehsalını genişləndirmək üçün həm mövcud yüngül sənaye müəssisələri ilə yanaşı, istehsal dövriyyəsinə cəlb ediləsi böyük ehtiyat mənbələri, müxtəlif mənşəli yerin xammalları, əhalinin əmək vərdişləri, xalq istehlak mallarına olan tələbatın tam ödənilməsindən gələn tələblər və s. vardır. MDB ölkələrinin bir çox şəhər aqlomerasiyaları ilə müqayisədə GŞA-nın iqtisadiyyatında aqrar sənaye kompleksinin rolu daha qabarıq şəkildə təzahür edir. Bu baxımdan GŞA-nın Səmərqənd aqlomerasiyası ilə xeyli oxşar cəhətləri vardır. Belə ki, GŞA çox əsirlik tarixi olan intensiv kənd təsərrüfatı istehsalı arealı əhatəsində formalaşmaqdadır. Hazırda Gəncənin və bütövlükdə aqlomerasiyanın inkişafı xeyli dərəcədə aqrar-sənaye kompleksinə əsaslanır. Burada kənd təsərrüfatının üzümçülük, tərəvəzçilik, südçülük, heyvandarlıq, pambıqçılıq sahələri və onların xammalının emalı xeyli inkişaf etmişdir. Kənd təsərrüfatı yalnız aqlomerasiyanın ətraf zonasında yox, daxilində də (xüsusən üzümçülük, tərəvəzçilik) belə geniş yayılmışdır.Təkcə onu qeyd etmək kifayətdir ki, 1970- 1990-cı illərdə yalnız aqrar-sənaye kompleksinin emaledici müəssisələrində aqlomerasiyanın bütün sənaye-istehsal heyətinin 20%-i çalışırdı. Gəncə kompleksinin yerli xammala əsaslanan yağ-piy, ət, yağ-pendir, dəyirman kombinatları, çörək zavodları, qənnadı fabriki, pivə, şərab zavodları və s., Göygöldə aqrar-sənaye kombinatı, Şəmkir, Dəllər və digər şəhər yaşayış məntəqələrində ilkin şərab emalı zavodları fəaliyyət göstərir. Aqlomerasiyada istehsal olunan ərzaq məhsullarının bir hissəsi yerli ehtiyaclara, xeyli hissəsi isə respublikanın rayonlarına və digər ölkələrə göndərilir. Gəncə şəhər aqlomerasiyasının təsərrüfat kompleksində tikinti materialları sənayesinin də müəyyən əhəmiyyəti vardır. Yerli xammal (bentonit gillər, əhəngdaşı, çınqıl-qum və s.) əsasında burada yapışdırıcı materiallar zavodu, dəmirbeton məmulatı zavodları, evtikmə kombinatı, Göygöl daş karxanası, Dəllər tikinti materialları kombinatı və s. yaradılmışdır. Gəncə şəhər aqlomerasiyasının sosial orqanizmini səciyyələndirən, onun formalaşmasına zəmin yaradan amillərdən biri də elmi-tədqiqat müəssisələri, ali və orta ixtisas məktəbləri şəbəkəsi, əhaliyə xidmət sahələrinin çoxsahəli obyektləridir. Məhz Gəncənin respublikamızın ikinci böyük elm və mədəniyyət mərkəzi olması da aqlomerasiyanın mərkəzi ilə onun ətraf zonası arasında sıx sosial əlaqələr yaranmasına səbəb olmuşdur. Gəncə şəhər aqlomerasiyasının təsərrüfat kompleksinin strukturunun təhlili göstərir ki, onun tərkibində qaz və neft-kimya sənayesindən başqa Azərbaycanın bütün sənaye kompleksləri təmsil olunmuşdur.Ən iri sənaye müəssisələri və sosial obyektlər aqlomerasiyanın mərkəzi nüvəsi olan Gəncə şəhərində, kənd təsərrüfatı məhsulları istehsalı və xırda sənaye müəssisələri ətraf zonada yerləşir. Gəncə şəhər aqlomerasiyasının tam formalaşması və inkişafı üçün ilk növbədə burada mütərəqqi sahələr hesabına sənaye istehsalı səviyyəsini xeyli yüksəltmək lazımdır. Bu vəzifə mövcud sənaye müəssisələrinin yenidən qurulması və yenilərinin tikilməsi hesabına yerinə yetiriləcəkdir. Hazırda avtomobil zavodu bu məsələnin həllində böyük rol oynayır. Bu zavod ölkənin yük maşınlarına olan tələbatını ödəməklə yanaşı, məhsulun bir hissəsini xarici ölkələrə də göndərir. Zavodun işə düşməsi nəticəsində aqlomerasiya daxili əlaqələr daha da intensivləşəcək, şəhərin hüdudları xeyli genişlənəcəkdir. Lakin zavodun işə düşməsi hələlik ləngiyir. Digər mühüm vəzifə kənd təsərrüfatı istehsalının ixtisaslaşmasını daha da təkmilləşdirməkdir. Getdikcə artan müxtəlif istiqamətli əmək, hər cür sosial-mədəni əlaqələri təmin etmək üçün nəqliyyat şəbəkəsini (xüsusilə aqlomerasiyanın xarici zonasında) daha da inkişaf etdirmək vacib şərtlərdəndir. Aqlomerasiyalılığı təmin edən daha mühüm məsələlərdən biri də həm Gəncə şəhərinin özündə, həm də aqlomerasiyanın xarici zonasında bir-birini qarşılıqlı tamamlayan xidmət sahələri şəbəkəsi yaratmaqdır. Belə ki, hazırda xarici zonanın əksər yaşayış məntəqələrində əhaliyə mədəni-məişət xidməti göstərən obyektlər yoxdur, onlarda bütün xidmət obyektlərinin olması da vacib deyildir. Bu obyektləri yaşayış məntəqələrinin böyüklüyünə və tipinə görə yerləşdirmək lazımdır. Belə ki, gündəlik xidmət obyektlərinin hər məntəqədə, epizodik xidmət obyektləri isə bir qrup yaşayış məntəqəsinin meyl etdiyi daha iri məntəqələrdə yerləşdirilməlidir. Beləliklə, respublikamızda öz spesifik ərazi, funksional təsərrüfat quruluşu və məskunlaşma sistemi olan ikinci bir şəhər aqlomerasiyası formalaşıb inkişaf edir. Yuxarıda qeyd edilən məsələlərin həyata keçirilməsi onun yetkinləşməsini daha da sürətləndirəcəkdir. Respublikanın qərb zonasında məskunlaşma karkası rolu oynayan və Bakı şəhər aqlomerasiyasının həddindən artıq böyüməsinin qarşısını almaq üçün Gəncə şəhər aqlomerasiyasının inkişafı obyektiv zərurətdir.

               





            










Fesil II.Azərbaycanda urbanizasiyanın inkişaf mərhələləri.
        Azərbaycan,özünün əlverişli nəqliyyat-coğrafi mövqeyinə görə şəhərlərin geniş yayıldığı məmləkətlərdən biri olmuşdur.Şəhərlərdən bir çoxu mərkəz funksiyasını yerinə yetirməklə yanaşı,həm də sənatkarlıq və ticarət sahəsində tanınmışdır.Qədim Azərbaycan şəhərləri müxtəlif funksiyalar – iqtisadi, hərbi-siyasi, mədəni-maarif, ticarət-sənətkarlıq və s. daşıyırdılar. Xaricdən müdaxilə təhlükəsi demək olar ki, bütün şəhərləri müdafiə qurğuları ilə əhatələndirməyə məcbur edirdi. Lakin bu qurğular həmişə şəhərlərin tam müdafiəsinə təminat vermirdi. Müdaxiləçilərin tez-tez baş verən dağıdıcı hücumları şəhərləri məhv edirdi. Onların bərpasına çoxlu vaxt və vəsait sərf olunurdu, bəzi şəhərlər isə həmişəlik yer üzərindən silinib gedirdi. Şəhər həyat tərzi elementlərinin təşəkkülü ictimai məhsuldar qüvvələrin zəif inkişaf şəraitində baş verirdi. İctimai-siyasi həyatda şəhərlərin rolu uzun əsrlər boyu eyni olmamışdır və şəhəryaradıcı amillərin inkişafı ilə əlaqədar tədricən güclənmişdir. Bu cəhətdən son orta əsrlər dövrü (XI-XIII əsrlərdə) xüsusi yer tutur. Azərbaycan şəhərlərinin tarixi və inkişaf mərhələlərini öyrənmək üçün aşağıdakı mənbələrdən istifadə etmək olar: 1. Roma, yunan, ərəb, türk, fars, rus və s. mənbələrin tarixi və coğrafi əsərlərindən: 2. Xarici ölkə səfirləri və səyyahlarının yazılı məlumatlarından: 3. Arxiv materialları və qədim əlyazmalardan: 4. Azərbaycan tarixçiləri, arxeoloqları, coğrafiyaşünasları, etnoqrafları, iqtisadçıları, arxitektorları, mütəffəkkirlərinin (həm müasir, həm keçmiş) əsərlərindən. XIX əsrin üçüncü rübündə və XX əsrin əvvəllərində kapitalist münasibətlərinin inkişafı zəminində şəhərlərin inkişafı daha intensiv şəkil aldı və şəhərlər Azərbaycanın sosial-iqtisadi həyatında mühüm rol oynamağa başladılar. Azərbaycanın qədim şəhərləri haqqında ilk məlumatlara biz Strabonun, Ptolomeyin, İstəhrinin, İdrisinin, Qəzvininin, Əl-Həməvinin və digər alim və Bu derslik behruzmelikov.com saytindan yuklenmisdir 2 səyyahların əsərlərində rast gəlirik. Məsələn, məşhur yunan riyaziyyatçısı – astronomu, coğrafiyaşünası Klavdi Ptolomeyin (90-168-ci illər) xəritəsində Qafqaz Albaniyasının 29 “şəhərinin” adı çəkilir. Onların içərisində Dərbənd, Şamaxı, Niyazabad, Cora, Niqa (Nuxa), Albana, Xabala (Qəbələ), Baruxa (Bakı) və s. qeyd olunmuşdur. Təxminən X əsrdə yaşamış ərəb coğrafiyaşünası Əbu-İshaq-İbrahim İbn Məhəmməd İstəhri “Ölkələrə gedən yollar” adlı kitabına əlavə etdiyi xəritəsinə Muğan, Şirvan, Arran, Babu-ul-Avbad (Dərbənd), Baka (Bakı), Astrabad kimi şəhərləri daxil etmişdir. Azərbaycan şəhərləri və digər yaşayış məntəqələri haqqında maraqlı məlumatlara Yaqut-əl-Həməvinin (1179-1229) çoxcildli Muğam-əl-buldan (“Ölkələrin əlifba sırası ilə siyahısı”) coğrafiya lüğətində də yer verilmişdir. Bu lüğətdə Azərbaycana aid verilmiş materialları məşhur Azərbaycan tarixçisi – şərqşünas Z.M.Bünyadov P.K.Ekuze ilə birlikdə ərəbcədən rus dilinə tərcümə etmişdir. Bu kitabda digər coğrafi adlar arasında belə məlumatlar da verilmişdir: “Azərbaycanın məşhur şəhərlərindən – onun indiki paytaxtı (söhbət keçmişdən gedir – müəlliflər) Təbriz ən böyük şəhərdir. Qədimlərdə Azərbaycanın paytaxtı Marağa idi. Azərbaycanın şəhərləri sırasına Xoy, Salmas, Urmiya, Ərdəbil, Mərənd və digərləri də aiddirlər.” Daha sonra Ərdəbil, Urşak, Urmiya, Uşnu, Dərbənd, Bəcərvan, Bakuya, Baric, Bərdə, Bərzənc, Təbriz, Arran, Şabran, Şirvan, Şamaxı, Qəbələ, Gəncə və s. şəhərlərin geniş təsviri verilmişdir. XII əsrin axırında – XIII əsrin əvvəllərində Y.Həməvi 41 Azərbaycan şəhərinin adını çəkir. Qeyd etmək lazımdır ki, bu məlumatlar Azərbaycan tarixinin monqol işğalından əvvəlki dövrünə aiddirlər, həmin şəhər və yaşayış məntəqələri haqqında monqol hücumlarından sonrakı dövrə aid olan məlumatlar isə Həmdulla Qəzvininin “Nüzhat-əl-Külub” adlı əsərində göstərilmişdir. Bu məlumatları da oradan Z.M.Bünyadov götürüb yuxarıda adı çəkilən kitaba əlavə etmişdir. H.Qəzvini öz təsvirlərində şəhərlərin iqtisadi-coğrafi təsvirini, onların ölçüləri, əhalisinin millidini tərkibi və təsərrüfat fəaliyyəti haqqında maraqlı məlumatlar vermişdir. Azərbaycan şəhərləri haqqında məlumatlar qoyub getmiş orta əsr müəllifləri içərisində məşhur Azərbaycan coğrafiyaşünası Əbdürrəşid Bakuvinin əsərləri Bu derslik behruzmelikov.com saytindan yuklenmisdir 3 xüsusi əhəmiyyət kəsb edir. Özünün “Təlxeyi-əl-əsər” adlı kitabında Ə.Bakuvi Bakı, Naxçıvan, Bərdə, Təbriz, Arran, Baylakan (Beyləqan), Şabran, Dərbənd, Gəncə (Canza) və s. şəhərlərə qiymətli sətirlər həsr etmişdir. Rusiyanın Qafqaza, o cümlədən Azərbaycana olan marağının artması, xüsusən ölkənin Rusiyaya birləşdirilməsindən sonra Azərbaycanın şəhərləri və şəhər əhalisi haqqında məlumatlar rus tədqiqatçılarının da əsərlərində geniş yer tutmağa başladı. Onların məlumatları fərqlənirdi. Azərbaycanın qədim şəhərlərini öyrənmək üçün 3 cildlik “Azərbaycan tarixi” əsəri böyük əhəmiyyət kəsb edir. Bu külliyyatda Azərbaycan tarixinin müxtəlif sosial-iqtisadi şəraitlə əlaqədar şəhərlərin yaranması və inkişafı geniş işıqlandırılmışdır                                                                                                                         Lakin sonrakı illərdə bu şəhərlər sənaye mərkəzlərinə çevrilə bilməmişlər və onla-rın bir çoxu,hətta əvvəlki mövqelərini itirmişlər.X-Xl əsrlərdə Bakı özünün coğrafi mövqeyinin əlverişli olmasından istifadə edərək əhəmiyyətli ticarət mərkəzinə çevrilir. 1220-1221-ci ildə baş vermiş monqol hücumları nəticəsində Beyləqan, Marağa, Şamaxı və digər şəhərlər qarət olunub dağıdıldı. Cəlaləddinin viranedici yürüşləri Azərbaycanın birləşməsini xeyli çətinləşdirdi, şəhərlərin həyatına mənfi təsir göstərdi. XIV əsrin axırlarından etibarən ölkənin iqtisadi həyatının dirçəlməsinin yeni mərhələsi başlandı. Ölkə monqol hücumlarından xilas oldu və Şirvanşahlar dövləti yenidən qüvvətlənməyə başladı. Ticarət və sənətkarlıq dirçəlir, dağıdılmış şəhərlər bərpa edilməyə başlayırdı. XV əsrin ikinci yarısında Şirvanın Rusiya ilə iqtisadi və siyasi əlaqələrinin qaydaya salınması şəhərlərin həyatını xeyli fəallaşdırdı. XVI əsrin ikinci yarısından başlayaraq İran və Türkiyənin Azərbaycanda hökmranlıq uğrunda uzun müddətli rəqabəti başlandı. Belə şəraitdə ölkədə şəhər həyatı tənəzzülə uğramağa başladı, bir çox şəhərlər süqut etdi, qalan şəhərlərin iqtisadi funksiyaları kəskin şəkildə daraldı. Bütövlükdə Azərbaycanın son feodal dövründəki hərbi-siyasi və iqtisadi şəraiti şəhər yaşayış məntəqələri üçün əlverişli olmamışdır. Yalnız bəzi mərhələlərdə bu və ya digər tarixi-coğrafi əyalətlərdə şərait yaranırdı. Məsələn, XVIII əsrin ikinci yarısında ayrı-ayrı xanlıqlarda (Quba, Qarabağ, Gəncə, Şəki, Şirvan və s.) belə olmuşdur. Bu dövrdə xanlıq mərkəzləri, qala-şəhərlər olan (Şuşa, Quba və Lənkəran) yarandı.  Erkən kapitalist dövründə də şəhəryaradıcı amillərin zəif olmasına baxmayaraq yeni şəhərlərin yaranması prosesi davam edirdi. Məsələn, Zaqafqaziya ölkəsinin hərbi orqanları hələ 1820-ci ildə Ağstafa və Həsənliçay çayları boyunca şəhərlər salmaq üçün yer axtarırdılar. Lakin bu cəhdlər sona çatdırılmadı. Bununla belə Azərbaycanın digər strateji məntəqələrində, Dağıstanla sərhəddə Zaqatala, Bu derslik behruzmelikov.com saytindan yuklenmisdir 8 Qax, Qusar qalaları tikildi ki, bunlar gələcəkdə eyni adlı şəhərlərin yaranması üçün baza oldular. Sonralar Cavad, Ağdam, Ağdaş, Göyçay və kurort şəhərçiyi Hacıkənd meydana gəldilər. Hələ XIX əsrin 50-ci, 70-ci illərinin əvvəllərində həmin əsrin 40-cı illərinə nisbətən şəhərlərin və şəhər əhalisinin artımı meyli müşahidə edilirdi. Bakıdan əlavə XIX əsrin əvvəllərində Azərbaycanda daha 12 şəhər mövcud idi. Onların ən kiçiyi Naxçıvan (8220 nəf.), Ordubad (5227), Qazax (1192nəf.), Göyçay (3750 nəf.), Lənkəran (5938 nəf.) və Zaqatala (950 nəf.) şəhərləri idi. İnkişaf etmiş kapitalizm dövründə Azərbaycan şəhərləri arasında Bakıdan sonra nisbətən inkişaf edən Gəncə şəhəri idi. Burada bir sıra pambıqtəmizləmə zavodları, şərab emalı, tütünçülük müəssisələri, iri dəmiryol deposu, ticarət obyektləri, quberniya inzibati idarələri və s. yerləşirdi. 1910-cu ildə Gəncənin əhalisi 60 min nəfərə çatdı. Əhalinin sayına görə üçüncü şəhər Şuşa (39 min nəf) idi. Kapitalizm dövründə Şuşa, Gəncə və Şəki şəhərləri Azərbaycanın iri şəhərləri və mədəni mərkəzlərindən sayılırdı. Sənaye istehsalının inkişaf səviyyəsinə görə Zaqafqaziyanın ipəkçilik mərkəzi olan Nuxa (36,5 min nəf.) da əhəmiyyətli şəhərlərdən biri idi. Sənətkarlığın, xalçaçılığın, habelə ticarətin geniş inkişafı sayəsində Quba (24,3 min nəf.) və Şamaxı (22,2 min nəf.) şəhərləri də müəyyən inkişaf səviyyəsinə çatmışdılar. Şəhərlərin inkişafında mühüm rol oynayan inqilabdan əvvəlki sənaye istehsalı iki qrupa bölünürdü. Ən böyük əhəmiyyət kəsb edəni XIX əsrin axırlarından Abşeron neft yataqlarına əsaslanan hasilat sənayesi idi. Məhz neft sənayesi, əsas şəhəryaradıcı amil kimi Bakının sürətli iqtisadi və sosial inkişafını təmin edirdi. Azərbaycanın ucqar rayonlarında hasilat sənayesinin şəhəryaradıcı rolu çox zəif idi. İkinci qrupu daha geniş coğrafiyası olan emaledici sənaye müəssisələri təşkil edirdi. Belə müəssisələr başlıca olaraq yerli kənd təsərrüfatı, habelə gətirilən xammala əsaslanmaqla iri istehlak mərkəzlərində və yaxud nəqliyyat qovşaqlarında (Bakı, Gəncə, Şəki, Ordubad, Salyan) yerləşirdi. Azərbaycanın kapitalist dövrü şəhərlərinin inkişafında sənətkarlıq, kustar sənayesi və kiçik sənaye sahələri əhəmiyyətli rol oynamışdır. Bu dövrə fabrikzavod sənayesinin sənətkarlığı tədriclə sıxışdırıb aradan çıxarmasına baxmayaraq sənətkarların sayı artmaqda davam edirdi. Bakı, Gəncə və Şəki şəhərləri istisna olmaqla digər şəhərlərdə fabrik-zavod sənayesi olduqca zəif inkişaf etmişdi. Bu derslik behruzmelikov.com saytindan yuklenmisdir 10 Əhalinin ilkin təlabat mallarına artmaqda olan təlabatı miqyası sürətlə genişlənən sənətkarlıq istehsalı hesabına ödənilirdi. Yuxarıda adları çəkilən şəhərlərlə yanaşı Şamaxı, Quba və Şuşa da əhəmiyyətli sənətkarlıq mərkəzi idilər.                                                                                                                      Şirvan xanlığınin  bütün ixracatı və idxalatı Bakı vasitəsilə həyata keçirilirdi.Çin,  Türküstan,Rusiya, və İran karvanları Bakıya gələrdilər.Rusiya tacirləri Bakıdan duz,neft,zəfəran,ipək alırdılar və əvəzində buraya samur dərisi,balıq dişi gətirər-dilər.Çinin ipəyi ən qədim zamanlarda Bakı vasitəsilə qərbə gedərdi.                   Çar Rusiyasının hökmranlıq etdiyi 100 ildə cəmi 7 yeni şəhər yaranmışdır.Azər-baycanda vur-tut 16 şəhər mövcud idi.Onlar da (Bakı,Gəncə,Şəki,Şuşa istisna olmaqla) əhalisi az olan kiçik yaşayış məntəqələri idi.Lakin o zaman neft səna-yesinin inkişafı nəticəsində əsasən Bakının hesabına Azərbaycan şəhər əhalisinin xüsusi çəkisi 24% (1913-cü il) təşkil etmişdir.Halbuki həmin ildə Çar Rusiyasında bu göstərici cəmi 18%-ə bərabər idi.                                                              Azərbaycan Respublikasının paytaxtı - Bakı neft,sənaye mərkəzidir,iri mədəniyyət, tarixi abidələr və idarəetmə mərkəzidir.Dünyada Bakı kimi neft və dövlət paytaxtı rolunu oynayan şəhər çox azdır.Lakin Bakı şəhərinin əsas inkişafı XlX əsrin ikinci yarısından başlanmışdır.Bunun ilkin səbəbi 1859-cu ildə baş verən dağıdıcı zəlzələ nəticəsində Şamaxı şəhəri xarabalığa çevirməsi və quberniya mərkəzinin Bakıya köçürülməsi oldu.Şəhərlərin inkişafı və böyüməsinin başlıca göstəricisi əhalinin artımıdır.1859-1985-ci illər arasında Bakı şəhər əhalisinin artımı və ölkənin şəhər əhalisində xüsusi çəkisinin dəyişməsi haqqında ətraflı məlumat cədvəldə görmək olar.                                                                                                                                   Əhalinin kəskin artımını əhatə edən illəri nəzərə alaraq müstəqilliyə qədər olan dövrdə Bakının inkişafında aşağıdakı mərhələləri ayırmaq olar.
	       İllər
	         Min nəfər
	         Əvvəlki ilə nisbətən artım (dəfə)

	      1822
	             1,5
	                            -

	      1854
	             1,86
	                          1,2

	      1857
	             8,7
	                          4,7

	      1874
	             14,6
	                          1,7

	      1897
	             112,0
	                          7,7

	      1913
	             156,0
	                          1,4

	      1918
	             312,7
	                          2

	      1940
	             791,2
	                          2,5

	      1960
	             967,6
	                          1,2

	      1970
	            1266,0
	                          1,3

	      1979
	            1550,0
	                          1,2

	      1980
	            1595,0
	                          1,02

	      1989
	            1759,0
	                          1,1

	      2000
	            1796,0
	                          1,02

	      2005
	           1873,6 (+ 258,3 min qaçqın və köçkünlər )
	                          1,04

	      2008
	          1917,0 (+265,3 min qaçqın və köçkünlər)
	                           1,02

	      2010
	         2064,9 (qaçqın və köçkünlər olmadan
	                           1,07



  Cədvəl 1.Bakı aqlomerasiyası əhalinin artım dinamikası (1859-2010-cu illər)
·  XlX əsrin 70-ci - XX əsrin 20-ci illərini əhatə edən yüksəliş mərhələsi;
· XX əsrin 20-40-cı illərini əhatə edən dirçəliş və inkişaf mərhələsi;
· XX əsrin 40-60 -cı illərini əhatə edən bərpa və inkişaf mərhələsi;
· XX əsrin 60-90 -cı illəri yüksək inkişafın tədricən sabit inkişafa keçid mərhələsi (şəkil 2).
XlX əsrin 70-ci illərindən başlayaraq neft sənayesinin inkişafı ilə bağlı ilk neft "bumu" baş verir.Sənayesinin birinci mərhələsində neft və digər sahələrin müəssisələri yaradılır və inkişaf etdirilir,işçilər və onların ailələri köçüb gəlir,yeni yaşayış rayonları yaranır və genişlənir.Hakim yer tutan neft 
hasilatı və emalı sahələri,yeni zəngin mədənləri kəşfi,müasir qazma texnolo-giyasının hazırlanması və elmi-mühəndis kadrların hazırlanması,boru kə-mərləri,dəmir yolları,tanker təsərrüfatı və ən başlıcası yüksək keyfiyyətli neft məhsulları istehsalı ilə səciyyələnən Bakı sonralar Rusiya - SSRİ məka-nında neft sənayesi sahəsində bir növ örnək mərkəzinə çevrilən "Neft Akademiyası" adına layiq görülmüşdür.


       Şəkil 2.Bakı şəhərinin inkişaf sxemi (Bakı Dövlət Layihə).
  Beləliklə,ölkəmizin iqtisadiyyatının əsasda yağını təşkil edən və hazırda da bu funksiyanı davam etdirən neft- qaz hasilatı və onunla bağlı olan sahələrin inkişafı artıq XlX əsrin sonu XX əsrin əvvəllərindəə Bakı iqtisadi-coğrafi rayonun klassik şəkildə formalaşmasına səbəb oldu.28 aprel 1920-ci ildə Azərbaycan Sosialist Respublikası yaradılır və Bakı paytaxt elan edilir.Bakı ll Dünya müharibəsinə qədər olan beşilliklərdə sovet dövlətinin birinci və əsas neft bazası idi.Bakı təkcə neft şəhəri deyil,həm də digər sənaye sahələri inkişaf etdirilən mərkəzə çevrilir.Yeni və çoxlu əmək tələb edən sənaye sahələrinin inkişaf etməsi əlavə işçi qüvvəsinə tələbatı artırır.Artıq Bakıya köçən əhalinin böyük əksəriyyətini Azərbaycandan gələnlər,özü də cavanlar
təşkil edirdi.Sovetləşmə dövründə 1927 və 1937 -ci illərdə bir-birinin ardın-ca müəllifi A.İvanitski və Z.İlinin rəhbərliyi altında hazırlanan Baş plan şəhərin on dəfə böyük ərazidə inkişafını nəzərdə tuturdu.Məhz ona görə də bu plan daha uzun "ömürlü" oldu və onu tikintiyə təsiri,hətta indiyədək hiss olunur.
   1920-1930-cu illərin şəhərsalmasında əsasən qəsəbələr salınırdı və burada yaşayış evləri,klublar,məktəblər,ambulatoriyalar,bağçalar,mağazalar yerləşdirilirdi.20-ci əsrin əvvəllərində inşa olunan binalar miqyasca kiçik olub,yaşayış evlərinə olan tələbatı ödəmək üçün standart layihələrdən ibarət idi.1924 - 1927-ci illərdə prof.A.P.İbanitskinin rəhbərliyi altında yeni şəhər tipli qəsəbələrin salınması mərhələsinə başlanılmışdır.(Montin,Məmmədya-rov qəsəbələri).1930-cu illərin əvvəllərində Bakıda və Abşeronda eyni zamanda Bayıl,Qaraşəhər,Suraxanı,Zabrat,Binəqədi qəsəbələri tikilmişdir.
Onların əhalisinin sayı 5-15-25 minə çatırdı.
    L.A.İlyinin rəhbərliyi ilə Bakının 1937-ci ilinin Baş planının tərtib edilməsi zamanı Bakıya yaxın yerləşən qəsəbələrin bir hissəsi şəhərin layihə sərhədlərinin tərkibinə daxil edilmişdir.Bu köhnə kəndlər olan Əhmədli və Keşlə və yeni qəsəbələr - şimalda Kirov adına qəsəbə,şərqdə - Razin adına qəsəbə (Bakıxanov qəsəbəsi),şimal-şərqdə Krupskiy və Dmitrov adına qəsəbələr idi.
   Abşeronun bir çox qəsəbələri artıq ll Dünya müharibəsindən əvvəlki dövrdə : 1935-ci ildə - Ələt,Suraxanı; 1936-cı ildə -Xocasən,Puta,Dagah,Əh-mədli,Ramana,Zığ,Binəqədi,Mərdəkan,Pirallahı,Bülbülə,Binə,Lökbatan,Zabrat,Sabunçu,Əmircan,Xırdalan,Biləcəri,Qaraçuxur,Bakıxanov; 1937-ci ildə - Güzdək,Kürdəxanı,Bilgəh,Qobu,Corat,Şüvəlan,Hökməli,Buzovna,Maştağa qəsəbə statusu əldə etmişlər.Müharibədən sonrakı dövrdə isə şəhər tipli qəsəbə (ŞTQ) statusunu aşağıdakı qəsəbələr almışlar:1945-ci ildə - Şonqar,Gərgəz, 1951-ci ildə Qobustan; 1952-ci ildə Neft Daşları,Sahil; 1958-ci ildə - H.Z.Tağıyev; 1959-cu ildə - Ceyranbatan; 1960-cı ildə Zirə,Türkan; 1966- cı ildə -Pirşağı,Nardaran,Hövsan, 1967-ci ildə -Sanqaçal qəsəbələri.
     1939-cu ildə Abşeron yarımadasının şimal-qərbində iri metallurgiya və neft-kimya müəssisələrinin bazasında ilk peyk şəhəri Sumqayıt yaranmışdır.
Şəhər statusunu Sumqayıt 1949-cu ildə almışdır.
      1952-ci ildə Bakı Dövlət layihə tərəfindən şəhərin 1937-ci ildə aid baş planı üzərində yenidən işləyərkən məskunlaşma sisteminin qrup prinsipi özünü təsdiqləmişdir.Həmin dövrdə Abşeronun şərq hissəsində yeni neft emalı limanı kimi nəzərdə tutulan Dübəndi qəsəbəsi layihələndirmişdir.
    1986-2005-ci illərə hesablanmış Bakının və Abşeron yarımadasının baş inkişaf  planına əsasən Sumqayıtla yanaşı,daha 15 yeni şəhərin -Dübəndi,Akademiya Şəhərciyi,Maştağa,Vişnyovka (Gilaslı),Zabrat,Xırda-lan.Hövsan,Lökbatan,Düvani,Binə,Mərdəkan,Şüvalan,Yeni Suraxanı,Primor
sk (Sahil),Bilgəh,Buzovnanın salınması nəzərdə tutulmuşdur.
    Bakı şəhər aqlomerasiyası,yəni Bakı şəhər soveti Azərbaycan Respublikasının əhalisinin üçdə biri,o cümlədən,şəhər əhalisinin yarıdan çox hissəsi,sənaye istehsalının 95%-ni,investisiyanın 72%-ni ölkəmizin mədəni və intellektual potensialıının xeyli hissəsəsinin toplandığı elə bir spesifik rayonudur ki,onun təbii landşaftı tamamilə dəyişdirilmiş.ətraf mühiti bütövlükdə antropogen dəyişikliklərə məruz qalmışdır.Bakı şəhərinin ən yüksək inkişafı bütün çətinliklərə baxmayaraq məhz müstəqillik əldə edildikdən sonra baş vermişdir.Müstəqillik illərində Bakı Azərbaycanın yeganə iri və iqtisadi,mədəni,sosial,siyasi,ən çox miqrant qəbul edən paytaxtı rolunu yerinə yetirən çoxfunksiyalı mərkəz kimi sürətlə inkişaf edən və böyüyən şəhər oldu.Statistik məlumatlara görə 2008-ci ildə Bakı şəhəri əhalisinin sayı 2182,3 min nəfər (qaçqın və köckünlərlə birlikdə) olmuşdur.(onların 265,3 min nəfəri qaçqın və köçkünlərdir) 
     Azərbaycanda baş verən urbanizasiya prosesi qəsəbələrin gələcək inkişafına və yeni şəhərlərin yaranmasına səbəb olur.Yeni şəhərlərin yaranmasında qəsəbələrin rolu,onların əhəmiyyətinin daimi yüksəldiyi Bakı məskunlaşma sisteminin formalaşmasında daha aydın özünü büruzə verir.Ümumi ərazinin təxminən 55%,sənaye potensialının 70% və Abşeron yarımadasının əhalisinin 2/5 hal-hazırda yeni şəhərlərin və qəsəbələrin payına düşür.

	Əhali sayına görə təsnifat
	Yaşayış məntəqəsinin adı
	2010-cu ildə əhali sayı,min/nəf.
	Əsas profili

	Böyük şəhər (100-250 min       nəfər)
	       Sumqayıt
       Dübəndi Akademiyaşəhərciyi
	        309,5
        200,0
        110,0
	      Sənaye 
      Sənaye 
      Sənaye

	Orta şəhər (50-100 min nəfər)
	         Maştağa
Viçnyovka(Gilaslı)
           Zabrat
          Xırdalan
           Hövsan
             Binə
	         76,0
         57,4
         56,5
         94,6
         85,3
         53,7
	      Sənaye
     Kənd/təs
       Sənaye
       Sənaye
       Sənaye
       Sənaye

	Kiçik şəhər ( 50 minə qədər )
	         Lökbatan
         Duvandi
         Əmircan
        Mərdəkan
          Şüvəlan
     Yeni Suraxanı
    Sahil (Primorsk)
          Pirşağı
          Bilgəh
         Buzovna
          Pirallahı
             Ələt
	         35,6
         33,5
         30,0
         23,2
         18,2
         16,0
          23,4
          11,7
          11,3
          29,5
          15,9
          13,6
	       Sənaye
       Sənaye
       Qarışıq 
        Kurort
        Kurort
        Sənaye
        Sənaye
      Kurort
      Kurort
      Qarışıq
      Sənaye
      Qarışıq



Şəkil 3.Əhali sayı və profili göstərilməklə Abşeron yaşayış məntəqələri (Bakı istisna olmaqla)
   Ermənistan tərəfindən Azərbaycana aparılan təcavüz siyasəti minlərlə insanın ölümü ilə bərabər,onun xalq təsərrüfatına və təbiətinə güclü zərbə vurmuşdur.Bu baxımdan "ekosid" anlayışı - təbiətin məhvinə yönəldilmiş ekoloji müharibə anlayışı,xüsusilə diqqəti cəlb edir.Hazırda Ermənistan - Azərbaycan müharibəsindən məğlub çıxmış Azərbaycan ərazisinin 20 faizindən çoxu (17min kv.m) işğal altında,bir milyon Azərbaycan vətəndaşı öz torpaqlarında qaçqın vəziyyətindədir.
   Məlumdur ki,qaçqın və məcburi köçkünlərin məcburiyyət qarşısında tərk etdikləri daimi yaşayış yerləri onların formalaşmasında,təşəkkül tapmasında bilavasitə həlledici təsirə malik olmuşdur.Bu təsir özünü onların həyat tərzində,məişət predmetlərində,özünəməxsus adət və ənənələrində göstərmişdi.Təbii mühit geyimin və mənzilin xüsusiyyətlərini müəyyənləş-dirmiş,bu və digər məhsulların istehsalını şərtləndirmişdi.Yaşadıqları dədə-baba torpaqlarının coğrafi mühiti onların mənəvi mədəniyyətlərində,düşüncə tərzlərində silinməyən dərin,xarakterik iz buraxmış,müəyyən vərdiş,adət və ənənələri qərarlaşdırmışdır.Eyni zamanda bu təbii mühit formalaşmış sosial davranış üsullarını inkişaf etdirmişdir.
     Bu baxımdan,qaçqınların əsas məşğuliyyəti üçün kənd təsərrüfatı,əkinçi-lik,maldarlıq səciyyəvi olmuşdur.Lakin şəhər mühitində onların həyat tərzi istər forma,istərsə də məzmunca dəyişməlidir.Təbii mühitə,torpağa bağlı insanlar,əsasən,şəhərlərdə,şəhər tipli qəsəbələrdə yerləşdikləri üçün kənd təsərrüfatından uzaqlaşmışlar.
      Şəhər yerlərində məskunlaşmış müvəqqəti məcburi köçkünlər yuxarıda göstərdiyimiz çoxlu sayda amillərin təzyiqinə məruz qalaraq sosial-ictimai həyat tərzini dəyişməli oldular.
      Qaçqınların böyük hissəsinin iri şəhərlərdə mərkəzləşməsi ilə bağlı urbanizasiya problemləri,elmi-texniki tərəqqinin doğurduğu sosial - mənəvi nəticələr ictimai həyatın bütün sahələrində kəskin şəkildə özünü büruzə verdi.Bu proseslə bağlı mənzil,işsizlik,xidmət,ekologiya və s. sahələrdə həlli çox mürəkkəb problemlər yarandı.
    Məcburi köçkünlərin müəyyən bir hissəsi respublikamızın bəzi rayonlarında xarici ölkə və beynəlxalq təşkilatların köməyi ilə çadır şəhərciklərində məskunlaşmışdılar (Beyleqan,İmişli,Biləsuvar,Bərdə,Saatlı, Sabirabad,Ağcabədi rayonlarında yerləşən qaçqın şəhərciklərində).
      Urbanizasiya prosesinin kökündə duran ən əsas məsələ əhalinin məşğul-luq problemidir.Ölkəmizdə urbanizasya prosesi ötən əsrin 90-cı illərinin ortalarından başlayıb.Həmin dövrdə iqtisadiyyatın digər bölmələri kimi,aq-rar sahədə də tənəzzülün baş verməsi,təsərrüfatların dağılması kəndlinin əlinin işdən-gücdən soyumasına səbəb oldu.Kənd və rayonlarda istehsal müəssisələrinin bağlanması,torpağın əkib-becərilməsinin çətinləşməsi ucqar bölgələrin sakinlərinin ümidini şəhərə,əsasən də Bakıya bağladı.Bundan başqa,torpaqlarımızın işğalı nəticəsində doğma yurd-yuvalarından didərgin düşən insanların da bir hissəsi müvəqqəti yaşayış yeri kimi paytaxta üz tutdu.15-20 il öncə iş yerlərinin regionlarda deyil,daha çox Bakı şəhərində cəmləşməsi kənd və rayn əhalisini məşğulluq probleminin həllini şəhərdə axtarmağa məcbur etdi.
     1991-ci ildə Azərbaycanın müstəqilliyi əldə etməsi,radikal siyasi,sosial-mədəni və iqtisadi yeniliklər ölkəyə investisiya axınına səbəb olmuş və Abşeronun yeni şəhərlərinin və qəsəbələrinin sürətli inkişaf templərinə gətirib çıxarmışdır.İnteqrasiya və bazar münasibətləri şəraitində məhz şəhərsalma Bakı aqlomerasiyası qəsəbələrinin və yeni şəhərlərin strukturu-nun formalaşma prinsiplərini müəyyən etməlidir.
   Bakıya əhalinin belə güclü axını,burada 90-cı illərin ortalarına yaxın "ikinci neft bumunun" baş verməsi ilə bağlı idi.1994-cü ildə Bakıda bağlanan və "Əsrin müqaviləsi" adlanan bu müqavilə ilə ölkəyə iri neft şirkətləri gəldi və Xəzərin şelf zonasındakı Günəşli-Azəri-Çıraq yataqlarına böyük həcmdə sərmayə qoyuldu.Neftdən gələn gəlir əsasında Bakıda iqtisadiyyatdirçəldi. 
    Statistik məlumatlara görə,hazırda Azərbaycan Respublikasında əhalinin sayı 9milyon nəfərdən çoxdur.2009-cu ilə keçirilmiş son siyahıya alınma 
nəticələrinə görə,əhalinin 54,2 faizi şəhər, 45,8 faizi isə kənd sakinləridir.
    Rəsmi statistikada əhalinin yaşayış yerinə görə təsnifatı onun pasport qeydiyyatına əsasən təyin edilmişdir.Lakin bu gün əhalinin bir hissəsi daimi pasport qeydiyyatında olduğu yerdə deyil,Bakı və Sumqayıt kimi iri şəhərlərdə yaşayır.Buna görə də demək olar ki,hazırda şəhərlərdə yaşayanların sayı rəsmi statstikada göstəriləndən xeyli çoxdur.Əksər ölkələrdə olduğu kimi,Azərbaycanda da urbanizasiya kənd əhalisinin şəhərə axını prosesi ilə müşayiət olunur.
       "Böyük Bakının Regional inkişaf planı" (BBRİP) müstəqil Azərbaycan-da bu xarakterli ilk layihədir.Layihənin əsas vəzifəsi Abşeron yarımadasının (Böyük Bakının) ərazisinin funksional zonalaşdırma planının tərtib edilməsidir.Layihənin məqsədi - sosial,iqtisadi,ekoloji və planlaşdırılma tələbləri nəzərə almaqla əhalinin həyat fəaliyyəti yerlərinin müəyyən edilməsidir.Hal-hazırda Bakının meqapolis vəziyyətindən metropolisə çevrilməsi üçün ərazi potensialı və başqa zəruri şərtlər mövcuddur.Yeni şəhərsalma sənədi Bakının mərkəzi rayonlarının yükünün azaldılması məqsədilə Ələtdə və Sumqayıtda iki urbanistik mərkəzin yaradılması nəzərdə tutulur.
   Baş planın başqa bir əhəmiyyətli hissəsi - 33000 ha ərazisi olan Bakı şəhərinin özünün inkişafı ilə bağlıdır.Hesalamalara görə burada əhali sayı 2030-cu ilə qədər 1,7 milyondan 2,3 milyona qədər artacaqdır.Şəhərin tarixi mərkəzi zonasının sıxlığının nisbətən aşağı salınması məqsədi ilə Beynəl-xalq avtovağzal rayonunda və Sabunçuda,yeni olimpiya stadionunun yaxınlığında iki yarımmərkəzin yaradılması planlaşdırılır.
     Layihə əsas üç mərhələdən ibarət olmuşdur:
· Böyük Bakı regionunun mövcud vəziyyətinin araşdırılması;
· Ümumregionun funksional zonalaşdırma sxeminin işlənib qəbul olunması ;
· Böyük Bakı regionu və Məxsusi Bakının ərazilərinin funksional zonalaşdırma planlarının tərtib edilməsi.
   "Böyük Bakının Regional İnkişaf Planı" MDB çərçivəsində şəhərsalma sahəsində hazırlanmış ilk nəhəng miqyaslı sənəddir.2030-cu ilədək həyata keçiriləcək layihə Bakı şəhərinin və Abşeron rayonunun bir hissəsi,eləcə də Sumqayıt şəhərini əhatə etmişdir.
Baş planın üç prinsipial inkişaf istiqamətləri müəyyən edilmişdir:
· Birincisi - Məxsusi Bakı ərazisinin regenerasiyası,yarımadanın şimal (Sumqayıt) və cənub ( Ələt ) istiqamətində inkişaf etdirilməsi və yarımadanın şərq hissəsində inkişafın məhdudlaşdırılması ilə bu hissənin ətraf mühit nöqteyi-nəzərdən qorunması;
· İkincisi - Sumqayıt-Bakı-Mərdəkan yaşayış zolağı boyunca inkişaf və Ələtin avtonom inkişaf mərkəzinə çevrilməsi yolu ilə tarazlı inkişafı;
· Üçüncüsü - Abşeron yarımadasının cənub sahili boyu fasiləsiz xətti inkişafı və Abşeron yarımadasının şimal-şərq sahilinin rekreasiya və turizm baxımından inkişafı.
   Böyük Bakının yeni İnkişaf Baş planının məqsədi 2030-cu ildə iqtisadiy-yatın inkişafına əsaslanaraq,peşəkar işçi qövvəsinin yaradılmasına,müasir və yüksək həyat səviyyəsinə nail olmaqla tarazlı inkişafın əldə edilməsi,Böyük Bakının metropolisə çevrilməsi baxımından planlaşdırılmasıdır.


        










   Fəsil III. Müasir dövrdə şəhərlərin inkişaf problemləri.
Müasir urbanizasiya,xüsusilə inkişaf etməkdə olan ölkələrdə, şəhər ətraf mühitində vəziyyətin pisləşməsi ilə müşahidə olunur.O, əhalinin sağlamlığı üçün təhlükəyə,təsərrüfat geriliyinin aradan qaldırılmasında əngələ çevrilmişdir.İOÖ-in şəhərlərində həyatın bütün sahələrinə mənfi təsir göstərən böhranlar və onların ağır nəticələri özünü biruzə verir. İOÖ-də davam edən demoqrafik partlayış, əhalinin rifah halının aşağı səviyyədə olması, işsizlik belə böhranlara misaldır.Əhalisinin sayı çox olan ölkələrdə vəziyyət daha da ağırdır.Urbanizasiyanın idarə olunması hazırda mühüm məsələdir. İşsizlərin və aşağı əmək haqqı alan fəhlə və qulluqçuların şəhərlərdə toplanması sosial ziddiyətlər yaradır. İri şəhərlərdə ictimai nəqliyyat və ətraf mühitlə bağlı problemlər yaranır.Dünyanın quru hissəsinin 2 %ni tutan şəhərlərdə dünya əhalisin yarısından çoxu- 3,5 milyard insan yaşayır. Hər şeydən əvvəl şəhərə cəmləşən əhalinin yaşayış yeri ilə təmin oluna bilməməsi,bu əhalinin alternativ yaşayış məskənləri tapmağa sövq edir ki, bunun da ən asan yolu gecəqondulardır. Gecəqondular şəhərin baş inkişaf planına uyğun olmayan ərazilərdə, dövlət əhəmiyyətli ərazilərdə, yüksək gərginlikli elektrik xətlərinin altında ,qaz, su və neft kəmərlərinin, su anbarlarının yaxınlığında yerləşmələri həm şəhərin ümumi görünüşü, həm də əhalinin sağlam mühitdə yaşaması baxımından təhlükəlidir. Bu problem eyni zamanda torpaq eroziyasının yüksəlməsinə səbəsb olur. Urbanizasiya nəticəsində yaranan başqa bir problem də sosial-mədəni problemlərdir. Belə ki ,meydana gələ biləcək yoxsulluq, işsizlik, əhalinin şəhərlə bütünləşməsini çətinləşdirməklə cinayət işləmə dərəcəsini artıra bilər. Bundan başqa urbanizasiyanın sürətlənməsi ilə maliyə problemləri də yaranır. Bu və ya digər problemlərlə yerli idarəetmə orqanları məşğul olurlar. Urbanizasiyanın ortaya çıxardığı problemlərin böyük əksəriyyəti idarəetmə orqanlarının xüsusilə də yerli özünü idarəetmənin üzərinə düşür. Şəhərlərdə artan əhalinin minimal həyat standartlarının təminatı, başqa sözlə yaşayış yerlərinin təşkili, su, qaz, enerji, nəqliyyat, kanalizasiya sistemləri kimi kimmunal ehtiyaclarının təmini vəzifəsi bilavasitə yerli idarəetmənin üzərinə düşür. Bu və s. mənfi cəhətləri aradan qaldırmaqq üçün xüsusilə aşağdakı tədbirlər həyata keçirilir:                                     • Daha əvvəl şəhərlərin mərkəzində inşa edilmiş və yeni qurulan sənaye obyektlərini xüsusi sənaye bölgəsi quraraq buraya köçürmək.                                     • Yeni şəhərlərin salınması. Yəni, böyük şəhərlərin əhalisinin müəyyən bir qisminin köçürüləcəyi və böyük şəhərlərin ətrafında yeni salınacaq şəhərlər. Məs. Fransada və İngiltərədə bunun kimi tədbirlər həyata keçirilmişdir.                           • Əhalinin sıxlığının azaldılması tədbirləri isə urbanizasiyaya qarşı yerli idarəetmə orqanlarının apardığı başqa bir siyasətdir. Artan şəhər əhalisinə daha çox xidmət göstərilməli, daha çox infrastruktur təmin edilməlidir ki, bu da külli miqdarda vəsait tələb edir. Təbii ki, ölkənin urbanizaasiya prosesini tənzimləmək onun iqtisadi, mədəni, sosial, siyasi quruluşundan əhəmyyətli ədrəcədə asılıdır. Müasir elmi-texniki inqilab şəraitində ictimai inkişafın köklü problemlərindən biri insanla təbiət arasında artmaqda olan tarazlığın pozulması təhlükəsi ilə bağlıdır. Dünya sənayeləşmə və urbanizasiya tarixi prosesi insanın bu və ya digər zaman kəsimində məskun olduğu ətraf mühitlə qarşılıqlı münasibətini əks etdirən ekoloji vəziyyətə daha çox təsir göstərir. Tədqiqatçıların fikrincə, planlaşdırmada insanın biolojj təbiətindəki və coğrafi şəraitdəki məhdudiyyətlər nəzərə alınmazsa, urbanizasiyanın geniş yayılması insanla təbiət arasında ümumi tarazlığın pozulmasına gətirib çıxara bilər. Mütəxəssislər hesab edirlər ki, insan cəmiyyətinin yaxın gələcəkdə (təqribən 87 əsrimizin ortalarında) ətraf mühitlə məqbul qarşılıqlı təsir çərçivəsindən çıxması təhlükəsi real şəkildə mövcuddur. Yəni ətraf mühitin çirklənməsi istehsal zamanı ayrılan istinin iqlimə təsiri və digər proseslər nəticəsində ekoloji tarazlıq ciddi surətdə pozula,bərpa olunmayan bəzi sərvətlər isə tükənə bilər. Hazırda məsələnin bu şəkildə qoyuluşu əsaslı sayılmasa da, artıq indi ən iri şəhər aqlomerasiyalarındakı gərgin ekoloji vəziyyət bəşəriyyət üçün ciddi xəbərdarlıq ola bilər. İnsan və təbiət arasında qlobal tarazlığın qorunub saxlanması,mümkün dünya ekoloji böhranının qarşısının alınması həlledici dərəcədə bəşəriyyətin elmi sosial əsaslarda təşkilatlanmaq səviyyəsindən, onun təbii mühitlə münasibətlərini tənzimləmək bacarığından asılıdır. Əhalinin və iqtisadi ehtiyatların artım dinamikasının nisbəti sosial-iqtisadi problemlərin həlli ilə bağlıdır.Bununla belə, müasir şəraitdə üçüncü dünyada dövlət suverenliyinə və ailənin hüquqlarına hörmət əsasında əhali artımının məhdudlaşdırılmasına dair təbliğat tədbirləri «əhali-təbii ehtiyatlar» münasibətlərinin yaxşılaşmasında palliativ ölçü ola bilər. Son illərdə Qərbdə yeni elmi istiqamət, - urbanizasiyanın patologiyası, -inkişaf etmişdir. «Patologiya» anlayışı iki mənada yozula bilər. Danışıq dilində bu, mövcud hüquq və əxlaq normalarından kənara çıxan davranış üsuludur. «Sosial patologiya» termini daha geniş şəkildə mənalandırılır. Bu problemə dair tam bir sıra patologiyaları – iqtisadi tətil kimi motivlərlə əsaslandırılan münaqişələr, cinayətkarlıq, digər əxlaqazidd hərəkətlər, alkoqolizm, narkomanlıq, qumar oyunları, fahişəlik, intihar halları, ruhi xəstəliklər, ailənin dağılması, korrupsiya və s. – misal gətirmək olar. Göründüyü kimi, sosial patologiya geniş və müxtəlif halları əhatə edir. Həm də, onlardan hansının xəstəliyin təzahürü, hansının isə səbəbi olduğunu heç də həmişə müəyyənləşdirmək olmur. Tamamilə aydındır ki, heç bir fərziyyə açıq-aşkar səbəb və nəticəyə ayrılmadan inandırıcı ola bilməz. Şəhər patologiyası özlüyündə yalnız məkanın bu cür təşkilatlanma üsulunun doğurduğu halları əhatə edir. Məsələn, şəhər patologiyasına mənzil problemləri, ətraf mühitin çirklənməsi, nəqliyyatın qeyri-qənaətbəxş işləməsi, texniki infrastrukturun yarıtmaz fəaliyyəti, aşağı keyfiyyətli xidmət və s daxildir. 88 Şəhər patologiyasına həm sosial patologiya, həm də bilavasitə şəhər patologiyası daxildir. Urbanizasiya patologiyasının müəyyənləşdirilməsi üçün: 1) urbanizasiyanın nə demək olduğunu aydınlaşdırmaq; 2) «normal» sayılan urbanizasiya modeli işləyib hazırlamaq; 3) urbanizasiya patologiyasını normadan sapma kimi müəyyənləşdirmək lazımdır. Urbanizasiya sənayeləşmə prosesləri ilə müəyyən nisbət çərçivəsində qaldıqda, normal sayıla bilər. Burada üç inkişaf variantı mümkündür: a) hər iki proses bir-birinə uyğundur; b) urbanizasiya sənayeləşmədən irəlidə gedir; c) urbanizasiya sənayeləşmə ilə ayaqlaşa bilmir. «b» və «c» variantları «patoloji vəziyyət» kimi müəyyənləşdirilə bilər. Urbanizasiya patologiyası və şəhər strukturları sahəsində əsas problemlər şəhərlərin tam inkişaf etməməsi, mənzil problemi, şəhərlərin funksional zonalara bölünməsinin fəsadları, blok komplekslərinə vərdişetmə sindromudur. Beləliklə, biz bir-birinə zidd iki nöqteyi-nəzər, iki nizam: - « Əhali inkişafının başlıca meyllərinin statistik materialların təhlili əsasında tədqiqi istehsalın sosial-iqtisadi amillərinin əhaliyə – onun təkrar istehsalına, tərkibinə, miqrasiya mütəhərrikliyinə, məşğulluğuna, yerləşməsinə, məskunlaşmasının xarakterinə və i.a. həlledici təsirinə dair fundamental müddəaları əyani surətdə təsdiq edir. Doğumun və əhalinin təbii artımının indiki aşağı səviyyəsi, əhalinin təkrar istehsalının məhdud olduğu arealların mövcudluğu iqtisadi və sosial ziddiyyətlərin kəskinləşməsi, işsizliyin artması və əməkçilərin xeyli hissəsinin maddi vəziyyətinin pisləşməsi, raket-nüvə müharibəsi təhlükəsi ilə sıx bağlıdır. 90-cı illərin iqtisadi böhranı və digər amillər düşünməyə əsas verir ki, dünya iqtisadiyyatının müasir inkişaf mərhələsinin bir çox qanunauyğunluqları gələcəkdə də qorunub saxlanacaqdır. Buna görə də gözləmək olar ki, regionda əhali inkişafına dair əsərdə səciyyələndirilən göstəricilər XXI əsrin ilk onilliklərində az 89 dəyişiləcəkdir. İnkişaf etmiş ölkələrin əksəriyyəti üçün aşağı doğum və təbii artım səviyyəsi, nəsillərin sadə, yaxud məhdud təkrar istehsalı, yüksək inkişaf etmiş urbanizasiya, şəhər məskənlərinin ləng artım sürəti və əhalinin dağınıqlığı, əhalinin tərkibində işləyənlərin sayının azalması səciyyəvi olacaqdır. Dünya əhalisinin sayında inkişaf etmiş ölkələrin payı azalacaqdır. İnkişaf etməkdə olan ölkələr isə öz xüsusiyyətlərini qoruyub saxlayacaqlar. Azərbaycanın sovet dövrü tarixində çoxlu böyük şəhərlərin, ilk növbədə, iri şəhər aqlomerasiyalarının böyüməsinin məhdudlaşdırılmasına, orta və kiçik şəhər məskənlərinin – bir, yaxud bir neçə qonşu özək inzibati rayonlar səviyyəsində məskunlaşma sistemi mərkəzlərinin inkişafına yönəldilmiş tədbirlər sistemi həyata keçirilirdi. Eyni zamanda, «məskunlaşmanın dayaq karkası» deyilən inkişaf prosesində, təsərüfat quruculuğu və yeni ərazilərin mənimsənilməsi gedişində ölkənin bir sıra bölgələrində böyuk şəhərlər şəbəkəsi durmadan genişlənirdi (məsələn, Sumqayıt, Mingeçevir, Yevlax, Əli Bayramlı və s. kimi iri sənaye mərkəzlərinin yaradılması nəzərdə tutulur). Urbanizasiyanın demoqrafik proseslərə təsiri, xeyli dərəcədə, şəhər mühitinin ərazi diferensiallığından, ilk növbədə, şəhərlərin böyüklüyündəki və iqtisadi profilindəki (funksional tipindəki) fərqlərdən asılı olaraq təzahür edir. Urbanizasiya prosesi inkişaf etdikcə, kənd əhalisi ilə müqayisədə,şəhər əhalisinin doğum səviyyəsi aşağı düşür. Bunun ardınca doğum kənd yerlərində də azalır. Bəzi üçüncü dünya ölkələrində (məsələn, Misirdə) şəhərlərdə doğum səviyyəsi daha yüksəkdir ki, bu da tam bir sıra sosial-iqtisadi, demoqrafik və dini amillərlə, xüsusən, şəhərlərdə cins nisbətinin daha tarazlı olması ilə izah olunur. Demək olar ki, bütün ölkələrdə kənd yerlərindən təzəlikdə köçüb gəlmiş şəhər sakinləri arasında (kənd sakinlərinin şəhərlərə uyğunlaşması böyük çətinliklərlə bağlı deyilsə) doğum səviyyəsi çoxdan şəhərlərdə yaşayanlar arasında olduğundan yüksəkdir. Urbanizasiyanın ilk inkişaf mərhələrində şəhərlərdə ölümün səviyyəsi kənd yerlərindəkindən yüksəkdir ki, bu da sıx əhali kütləsinin yaşadığı mühitin antisanitariya şəraiti ilə izah olunur. Uşaq ölümü xüsusilə yüksəkdir. Şəhərlərə köçən kənd sakinləri, adətən, şəhər həyatının şəraitinə pis alışırlar. Lakin vaxt ötdükcə, şəhər və kənd əhalisinin ölüm səviyyəsində fərq azalır. İnkişaf etmiş ölkələrdə, əslində, belə fərqlər yoxdur. Urbanizasiya inkişaf etdikcə, şəhər əhalisinin artmasında miqrasiyanın rolu tədricən azalır. Əhalinin ərazi mütəhərrikliyi isə bütövlükdə artır, xüsusilə, kəfkirsayağı miqrasiya genişlənir. Uzun illər ərzində Azərbaycanda şəhər əhalisinin təşəkkülündə kənd yerlərindən şəhərlərə miqrasiya və kənd yerlərinin şəhər məskənlərinə çevrilməsi əsas rol oynamışdır. Lakin sonralar şəhər əhalisinin formalaşmasında təbii artımın rolu böyüyür. Bu göstərici 1927-1938-ci illərdə 18%, 1939-1958-ci illərdə 20%, 1959-1969-cu illərdə 40%, 1970-1979-cu illərdə 43%, 1980-2000-ci illərdə isə 50% olmuşdur. Təbii artım sürəti azaldıqca şəhər əhalisinin artım sürəti də aşağı düşür. Bakı aqlomerasiyasının sosial-iqtisadi sisteminə təsir edən amillər haqda da danışmamaq olmaz. Bunun birincisi – suyun çatışmaması haqda irəlidə məlumat verilmişdir. İkinci amil insanın fəaliyyəti nəticəsində yaranmışdır. Söhbət ətraf mühitin çirklənməsindən, aqlomerasiyanın nəhəng massivlərinə, xüsusən neft mədənləri rayonlarına dəyən ziyanlardan gedir. Torpaqlara dəyən zərərin və çirklənmənin əsas səbəbləri neft hasilatı, tikinti materiallarının çıxarılmsı, sənaye müəssisələrinin və kommunal təsərrüfatın tullantılarıdır. Böyük sahələrdə torpaqların yararsızlığı əlverişsiz iqtisadi şərait yaradır və regionun səmərəli ərazi təşkilinə mənfi təsr göstərir. Buna görə bu torpaqların rekultivasiya edilməsi çox aktual məsələlərdən biridir. Ümumiyyətlə, demək lazımdır ki, Bakı aqlomerasiyasının mühüm sosial iqtisadi problemlərindən biri ətraf mühitin mühafizəsidir.
       Son 10 ildə istər dünyanın mühüm sənaye rayonlarında,istərsə də Azərbaycanın iri və böyük şəhərlərində müşahidələr,rəsmi sənədlər göstərir ki,atmosfer havasının çirkləndirilməsində energetika,kimya,neft-kimya,neft emalı müəssisələri,avtomobil nəqliyyatı əsas yer tutur.O da məlumdur ki,respublikada bunlara qarşı radikal mübarizə üçün kapital qoyuluşu o dərəcədə azdır ki,hətta ən təhlükəli halların aradan qaldırılması tədbirində belə kifayət deyil.                                                  Respublikada təbiəti mühafizə tədbirləri,təbii sərvətlərdən istifadə edilməsi haqqında bir sıra qanunvericilik aktlarının fəaliyyətdə olmasına baxmayaraq,bu sahədə görülən tədbirlər müasir tələblərdən geri qalır.Burada zəruri tədbirlərin həəyata keçirilməsi Bakı,Sumqayıt,Gəncə,Şirvan şəhərlərində yanacaq-energetika,kimya-metallurgiya xammallarından istifadə bazasında müvafiq sənaye sahələrinin inkişafının ekoloji-iqtisadi cəhətdən nizama salınmasını tələb edir.






                              




Nəticə
Qədim şəhər mədəniyyətinə malik olan Azərbaycan postindustrializm dövründə urbanizasiya sahəsində yerli və qlobal çağırışlara cavab verən siyasət yürüdür. Azərbaycan dövləti şəhərlərin coğrafi genişlənməsi, urbanizasiya, şəhər infrastrukturunun yaxşılaşdırılması və şəhər mədəniyyətinin inkişafı istiqamətində mühüm addımlar atır. Resursla zəngin müsəlman ölkəsi Malayziyanın təcrübəsi də göstərir ki, sürətli sosial-iqtisadi inkişaf urbanizasiya prosesini gücləndirir. Son illər Azərbaycanda kiçik və orta şəhərlərin periferiyanı cəlb etməklə coğrafi genişlənməsi həyata keçirilir. Azərbaycan Respublikası Milli Məclisinin qəbul etdiyi qərar layihəsinə əsasən Qəbələ şəhərinə ətrafdakı 2095 hektar ərazi birləşdirilib. Azərbaycan Respublikasının Prezidenti cənab İlham Əliyev bu qərarı 20 noyabr 2012-ci ildə təsdiqlədi. 21 dekabr 2012-ci ildə Azərbaycan Respublikasının Milli Məclisi Gəncə şəhəri ərazisinin Daşkəsən, Goranboy, Göygöl və Samux rayonlarının sərhədlərində qismən dəyişikliklər edilməsi yolu ilə 2694 hektar genişləndirilərək 12,5 min hektara çatdırılması barədə qərar layihəsi qəbul edib. 5 mart 2013-cü ildə Azərbaycan Respublikasının Milli Məclisi Masallı şəhərinin ərazisinin ətraf kəndlərin hesabına 353 hektardan 2540 hektara qədər, başqa sözlə, təxminən 7 dəfə artırılması barədə qərar layihəsini qəbul edib. Yaxın perspektivdə Şahbuz şəhəri ərazisinin 1821,6 hektar artırılaraq 2826,6 hektara və Ağdaş şəhəri ərzasinin 1237 hektar artırılaraq 2307 hektara çatdırılması planlaşdırılır.
Beləliklə, regional inkişafın nüvələri - əyalət şəhərlərinin miqyasları məhz kənd ərazilərinin, əhalisinin və başqa resurslarının hesabına artır. Azərbaycan Respublikasının Prezidenti cənab İlham Əliyevin sosial-iqtisadi siyasəti yeni dövrün çağırışlarına cavab verərək urbanizasiya məfhumuna yeni baxışı ortaya qoyur. Əgər əvvəllər Azərbaycanda urbanizasiya əyalətlərdən Bakıya olan daxili miqrasiyanı ehtiva edirdisə, hazırda miqrasiya vektorları əyalət şəhərlərinə istiqamətlənib. Yeni dövrdə urbanizasiya müstəqilliyin ilk illərində olduğu kimi, Bakının geridə qalmış regionların fonunda sürətlə böyüməsinə xidmət etmir. Əksinə, regional inkişafın lokomotivi ola biləcək əyalət şəhərləri sürətlə inkişaf etməklə urbanizasiyanın müsbət nəticələr verməsini göstərən lakmusa çevrilir.
Son illər Azərbaycanda şəhərlər coğrafi genişlənmə ilə yanaşı, həm də əhalinin sayında xüsusi çəkisinə görə öz mövqelərini gücləndirir. Müstəqilliyin ilk illərində Azərbaycanda şəhər əhalisinin xüsusi çəkisi azalmağa başladı və Dövlət Statistika Komitəsinin məlumatına görə, 1999-cu ildə 51,1 faizə düşdü. 2002-ci ildən şəhər əhalisinin sayının artması prosesi baş verib. 2012-ci ildə 9 milyon 235 min nəfər əhalinin 52,9 faizi, başqa sözlə, 4 milyon 889 min nəfəri şəhərdə yaşayıb. Təkcə son 10 ildə Azərbaycanda şəhər əhalisinin sayı təxminən 700 min nəfər artıb. Özü də bu artımın yalnız 276 mini məhz paytaxt şəhəri Bakının hesabına baş verib. Beləliklə, əyalət şəhərlərində əhalinin artım sürəti Bakı ilə müqayisədə daha sürətlə gedir. Dövlət Statistika Komitəsinin məlumatına əsasən, 2002-2012-ci illərdə Bakının əhalisi 14,9 faiz artdığı halda, Azərbaycanın digər şəhərlərində artım 17,9 faiz olmaqla paytaxtı 3 faiz bəndi üstələmişdir. Şəhər əhalisinin artımında təkcə Bakı və digər şəhərlərin arasında deyil, həm də regionların daxilində də nisbət dəyişir. Məsələn, Azərbaycanın Naxçıvan Muxtar Respublikasında şəhər əhalisinin xüsusi çəkisi 2002-ci ildəki 26,7 faizdən 2012-ci ildə 29,1 faizə çatıb. Beləliklə, məntiqi olaraq Azərbaycanda əhalinin ən sürətlə artımı paytaxtda və kəndlərdə deyil, məhz region şəhərlərində baş verir.

